
HYRJE 

 

Numri i dytë i vëllimit të parë të Observerit të Sektorit të Sigurisë së Kosovës (OSSK) trajton në 

mënyrë analitike çështjet kyçe të sektorit të punëve të brendshme, të inteligjencës dhe të Forcave të 

Sigurisë, që e kanë mbizotëruar debatin publik dhe mbikëqyrjen parlamentare të këtyre sektorëve 

gjatë periudhës 1 gusht – 15 nëntor 2015. Në një punim të veçantë të analizës së politikave publike, 

OSSK-ja trajton, po ashtu, edhe (mos)funksionimin e Këshillit të Sigurisë së Kosovës, si dhe 

prezanton rezultatet e hulumtimit të opinionit publik lidhur me besimin sa i përket çështjeve të 

sigurisë, në institucionet përkatëse qeveritare dhe në krerët e tyre, si dhe në komisionet përkatëse 

parlamentare.  

 

Në seksionin e punëve të brendshme janë analizuar shkurtimisht zhvillimet e ndërlidhura me 

hedhjen e gazit lotësjellës në Kuvendin e Kosovës, puna e Komisionit për Siguri, Punë të 

Brendshme dhe Mbikëqyrje të Forcës së Sigurisë së Kosovës, si dhe janë prezantuar gjetjet e 

hulumtimit të opinionit publik lidhur me besimin e qytetarëve sa i përket çështjeve të sigurisë, në 

Ministrin e Punëve të Brendshme dhe në Policinë e Kosovës, si dhe në Komisionin përkatës 

parlamentar.  

 

Në seksionin e Forcës së Sigurisë janë analizuar keqpërdorimet e uniformës solemne të FSK-së dhe 

të një automjeti të saj për qëllime private, si dhe deklarimet e një zyrtareje të FSK-së rreth “njohjes” 

së këtij institucioni si ushtri e Kosovës, puna e Komisionit për Siguri, Punë të Brendshme dhe 

Mbikëqyrje të Forcës së Sigurisë së Kosovës, si dhe janë prezantuar gjetjet e hulumtimit të opinionit 

publik lidhur me besimin e qytetarëve sa i përket çështjeve të sigurisë, në Ministrin e FSK-së, në 

Forcën e Sigurisë së Kosovës dhe në Komisionin përkatës parlamentar. 

 

Në seksionin e inteligjencës janë analizuar shkurtimisht zhvillimet rreth deklarimeve për rrjedhjen e 

informacioneve sekrete nga FSK-ja, nevoja për transparencë e Komisionit Parlamentar për 

Mbikëqyrje të AKI-së, si dhe  gjetjet e hulumtimit të opinionit publik lidhur me besimin e qytetarëve 

sa i përket çështjeve të sigurisë, në Agjencinë e Kosovës për Inteligjencë, në Drejtorin e saj dhe në 

Komisionin përkatës parlamentar. 

Në fund të këtij numri të OSSK-së prezantohet edhe një analizë e shkurtër e gjetjeve kyçe të 

hulumtimit të opinionit publik për besimin që qytetarët e kanë për institucionet e sektorit të sigurisë 

në Kosovë, që është zhvilluar në fillim të nëntorit 2015. Këtu, pos përshkrimit të gjendjes aktuale të 

këtij besimi, janë analizuar edhe trendet e ndryshimit të tij krahasuar me matjet e njëjta të bëra në 

korrikun e kaluar.  

1. MONITORIMI I SEKTORIT TË  PUNËVE TË BRENDSHME 

 

Hyrje 

 

Në periudhën gusht-nëntor të vitit 2015, Sektorin e Punëve të Brendshme e ka mbizotëruar 

shfrytëzimi i gazit lotsjellës në Kuvendin e Republikës së Kosovës nga partitë opozitare, dhe atë nga 

Lëvizja Vetëvendosje (LVV), Aleanca për Ardhmërinë e Kosovës (AAK) dhe Nisma, me qëllim që – 

ashtu siç është plasuar nga ana e tyre – të pamundësohet zbatimi i Marrëveshjes për Asociacionin e 

Komunave Serbe, të nënshkruar në Bruksel me datën 25 gusht 2015, dhe Marrëveshjes për 

demarkacionin e kufirit mes Kosovës dhe Malit të Zi, të nënshkruar me datën 26 gusht 2015 në 

Vjenë, si dhe paqartësitë e shkaktuara nga ana e Policisë së Kosovës lidhur me atë se a ishte arrestim 

apo ndalim marrja e deputetit të Vetëvendosjes, Albin Kurtit me datën 12 tetor 2015 në hyrje të 

Prishtinës. Këto dyjat do të trajtohen në hollësi në vijim të këtij punimi. 

 

Gjatë kësaj periudhe, Komisioni Parlamentar për Siguri, Punë të Brendshme dhe Mbikëqyrjen e 

Forcës së Sigurisë, ka mbajtur dy mbledhje. Në mbledhjen e parë, atë të datës 14 shtator 2015, është 

diskutuar për vrasjet e fundit në Prizren dhe deklaratat kontradiktore të institucioneve të drejtësisë 

dhe policisë, për kërcënimin e komunitetit boshnjak përmes grafiteve në këtë qytet, si dhe për 

nevojën që Komisioni të vizitojë Policinë e Kosovës në këtë vend. Ndërkaq, në mbedhjen e dytë 

është diskutuar për përparimin në përgatitjen e Raportit për zbatimin e Ligjit për Policinë e Kosovës, 

është propozuar vizita e Komisionit në Veri të Kosovës, si dhe është ritheksuar nevoja e vizitës së tij 

në Prizren.  

 

Sa i përket besimit të qytetarëve, të matur në nëntor të këtij viti, në Ministrin e Punëve të 

Brendshme, Policinë e Kosovës dhe Komisionin Parlamentar për Siguri, Punë të Brendshme dhe 

Mbikëqyrjen e Forcës së Sigurisë, vërehet një rënie e ndjeshme e tij krahasuar me nivelin e matur në 

korrik 2015. 

Përdorimi i Gazit Lotsjellës në Kuvendin e Kosovës 

 

Në seancën e rregullt të Kuvendit të Kosovës të datës 8 tetor 2015, opozita fillimisht bëri përpjekje 

në mënyra të ndryshme për ta penguar mbajtjen e seancës, duke bllokuar foltoren e kryetarit të 

Kuvendit Kosovës1, dhe, po ashtu, me anë të fishkëllimave të pipave,2 dhe, si rezultat, u pamundësua 

mbajtja e seancës së rregullt.3 Pas ndërprerjes së seancës, Kryesia e Kuvendit vendosi që seanca 

duhej të vazhdonte, edhe përkundrejt bojkotimit nga partitë opozitare. 4  Vazhdimi i seancës së 

Kuvendit të Kosovës u pamundësua sërish, mirëpo këtë herë me hedhjen e gazit lotsjellës nga ana e 

deputetëve të Vetëvendosjes, Albin Kurti dhe Albulena Haxhiu5. Për shkak të shfrytëzimit të gazit 

lotsjellës, disa deputetë kërkuan edhe ndihmë mjekësore6. 

 

Në bazë të Ligjit Për Armë (Ligji Nr.05/L-022), neni 2, paragrafi 1.7, gazi lotsjellës klasifikohet si 

armë, dhe ky hyn në kategorinë e parë të armëve, dhe kjo është shprehur si në vijim: “armë - 

konsiderohet secili mjet ose vegël e punuar me qëllim që nën presionin e gazrave të cilat shkaktohen 

gjatë djegies së materialeve shpërthyese, elektricitetit, gazrave nën presion ose energjisë tjetër 

potenciale, të hedhë predha, grumbullit prej saçmash, gazi, lëngu, shigjete ose përbërësish të tjerë, që 

është e përcaktuar ose është përdorur për të shkaktuar dëm trupor, dëm fizik, dëm psikologjik dhe 

po ashtu çdo mjet tjetër qëllimi i të cilit është të bëjë sulm fizik ndaj integritetit fizik të njerëzve ose 

pronës.”7.  Pos klasifikimit si armë, shfrytëzimi i gazit lotsjellës nga persona të paautorizuar mbart më 

vete edhe pasoja ligjore. Në bazë të Nenit 365, paragrafëve 1 dhe 3 të Kodit Penal të Republikës së 

Kosovës “kushdo që me anë të gazit helmues shkakton rrezik të madh për jetën e njerëzve apo dëm 

të konsiderueshëm pasuror, dënohet me burgim prej gjashtë muaj deri në pesë vjet”8.  

                                                 
1 Koha.Net: Opozita sërish bllokon seancën e Kuvendit dhe pengon konferencën e Veselit, 8 tetor 2015, 

http://koha.net/?id=27&l=78417   

2  Telegrafi: Veseli-Zafirit: Nuk ke luftuar për të fishkëlluar me “filikaça” (Video), 8 tetor 2015, 

http://www.telegrafi.com/lajme/veseli-zafirit-nuk-ke-luftuar-p-r-t-fishk-lluar-me-filika-a-video-2-72048.html 
3 Klan Kosova: Pas fishkëllimave, Veseli kërkon pauzë gjysmë orësh, 8 tetor 2015,  

http://klankosova.tv/pas-fishkellimave-veseli-kerkon-pauze-gjysme-oreshe/ 
4 Kuvendi i Kosovës: Vazhdimi i seancës së Kuvendit, 8 tetor 2015, http://www.kuvendikosoves.org/?cid=1,128,7308 
5 Telegrafi: Ja seanca e sotme, me fishkëllima, ujë e gaz lotsjellës (Foto/Video), 8 tetor 2015, 

http://fax.al/read/article/10339379/ja-seanca-e-sotme-me-fishkellima-uje-e-gaz-lotsjelles 
6 Koha.net: Nga gazi lotsjellës i opozitës është lënduar edhe Blerta Deliu – Kodra, 8 tetor 2015, 

http://koha.net/?id=27&l=78446 
7 Ligji Për Armë: http://www.mpb-ks.org/repository/docs/LIGJI__NR._05_L_-022_PER_ARME.pdf 
8 Kodi Penal i Republikës së Kosovës: Neni 365, paragrafët 1 dhe 3, 
http://www.kuvendikosoves.org/common/docs/ligjet/Kodi%20penal.pdf 

http://koha.net/?id=27&l=78417
http://klankosova.tv/pas-fishkellimave-veseli-kerkon-pauze-gjysme-oreshe/
http://www.kuvendikosoves.org/?cid=1,128,7308
http://fax.al/read/article/10339379/ja-seanca-e-sotme-me-fishkellima-uje-e-gaz-lotsjelles
http://koha.net/?id=27&l=78446
http://www.mpb-ks.org/repository/docs/LIGJI__NR._05_L_-022_PER_ARME.pdf
http://www.kuvendikosoves.org/common/docs/ligjet/Kodi%20penal.pdf

Nga ana tjetër, edhe pse deputetët e Kuvendit të Kosovës në një farë mënyre posedojnë imunitet 

nga ndjekja penale për veprimet e tyre brenda fushëveprimit të përgjegjësive të tyre, në bazë të Ligjit 

për të drejtat dhe përgjegjësit e deputetit,9 imuniteti është anuluar nga ana e Gjykatës Kushtetuese, 

në bazë të Vendimit të datës 20 shtator 2011. Sipas këtij vendimi nuk ekziston imunitet qe e pengon 

ndjekjen penale te deputetëve për veprimet e ndërmara jashtë fushëveprimit te përgjegjësive se tyre. 

Për një ndjekje të tillë penale, nuk nevojitet ndonjë vendim nga ana e Kuvendit.10 Sipas këtij vendimi 

të Gjykatës Kushtetuese deputetët e Kuvendit të Kosovës nuk gëzojnë imunitet për veprat penale 

për të cilat dyshohen, dhe si rezultat këta edhe mund të arrestohen. Megjithatë, sipas Kryeprokurorit 

të Prokurorisë Themelore në Prishtinë, z. Imer Beka, Policia është e autorizuar për t’i ndërmarrë të 

gjitha veprimet e duhura për mbledhjen e provave, dhe vetëm pas mbledhjes së tyre mund te 

vërtetohet nëse është fjala për përdorim të armës në bazë të Ligjit për Armë11 dhe Kodit Penal të 

Republikës së Kosovës.12 Për këtë arsye, sipas Kryeprokurorit Beka, së pari është kërkuar nga Policia 

që deputetët Kurti dhe Haxhiu të ndalohen dhe të intervistohen. Për të dy deputetët ishin lëshuar 

thirrje nga Policia e Kosovës për paraqitje në intervistë, por ata kishin refuzuar që atyre t’u 

përgjigjeshin.13  

 

Pas refuzimit të thirrjeve për intervistë, Policia e Kosovës ndërmori masa për ndalimin/arrestimin e 

deputetëve Kurti dhe Haxhiu. Më 12 tetor 2015, Policia e Kosovës e kishte ndaluar makinën ku ishte 

deputeti Albin Kurti, dhe e kishte arrestuar ate14, edhe përkundrejt faktit që kishte urdhër vetëm për 

ndalimin e tij15. Atë që nuk ka pasur fletë arrest për z. Kurtin, e vërtetoi edhe Kryeprokurori i 

Prokurorisë Themelore në Prishtinë, z. Imer Beka, që theksoi që “urdhër-arrest nuk ka pasur, por 

                                                 
9  Ligji për të drejtat dhe përgjegjësit e deputetit: http://www.kuvendikosoves.org/common/docs/ligjet/03_L-
111_shqip.pdf  
10 Aktgjykim: Lidhur me imunitetin e deputetëve të Kuvendit të Republikës së Kosovës, 20 shtator 2011, 
http://www.gjk-ks.org/repository/docs/KO98-11_SHQ_AKTGJYKIM.pdf 
11 Ligji Për Armë: http://www.mpb-ks.org/repository/docs/LIGJI__NR._05_L_-022_PER_ARME.pdf 
12 Kodi Penal i Republikës së Kosovës: Neni 365 paragrafët 1 dhe 3,  
http://www.kuvendikosoves.org/common/docs/ligjet/Kodi%20penal.pdf 
13 Betimi për Drejtësi: Hetimi Për Ngjarjet Në Kuvend, 28 tetor 2015, 
 http://betimiperdrejtesi.com/emisionet/hetimet-per-ngjarjet-ne-kuvend/ 
14 Telegraf: Ky është momenti i arrestimit të Albin Kurtit (Video), 12 tetor 2015, http://www.telegrafi.com/lajme/ky-
sht-momenti-i-arrestimit-t-albin-kurtit-video-2-72338.html, dëgjohet qartë polici kur i drejtohet z. Kurti, me fjalët: “është 
urdhri për të arrestuar dhe vjen poshtë e sheh letër arrestin” 
15  Kallxo.com: Policia prezantoi thirrjet për intervistim për Albin Kurtin dhe Albulena Haxhiun, 1 tetor 2015, 
http://live.kallxo.com/sq/MTL/Policia-Publikon-Ftesat-per-Intervistim-te-Albin-Kurtit-dhe-Albulena-Haxhiut-FOTO-
8662  

http://www.kuvendikosoves.org/common/docs/ligjet/03_L-111_shqip.pdf
http://www.kuvendikosoves.org/common/docs/ligjet/03_L-111_shqip.pdf
http://www.mpb-ks.org/repository/docs/LIGJI__NR._05_L_-022_PER_ARME.pdf
http://www.kuvendikosoves.org/common/docs/ligjet/Kodi%20penal.pdf
http://betimiperdrejtesi.com/emisionet/hetimet-per-ngjarjet-ne-kuvend/
http://www.telegrafi.com/lajme/ky-sht-momenti-i-arrestimit-t-albin-kurtit-video-2-72338.html
http://www.telegrafi.com/lajme/ky-sht-momenti-i-arrestimit-t-albin-kurtit-video-2-72338.html
http://live.kallxo.com/sq/MTL/Policia-Publikon-Ftesat-per-Intervistim-te-Albin-Kurtit-dhe-Albulena-Haxhiut-FOTO-8662
http://live.kallxo.com/sq/MTL/Policia-Publikon-Ftesat-per-Intervistim-te-Albin-Kurtit-dhe-Albulena-Haxhiut-FOTO-8662

vetëm ftesë për  intervistim”.16 Rrjedhimisht, do të mund të konkludohej që arrestimi i z. Kurtit, në 

vend të ndalimit të tij, paraqet shkelje të procedurave ligjore nga ana e Policisë së Kosovës, dhe atë 

të Nenit 72 të Kodit të Procedurës Penale, që thekson se “Policia e trajton personin e ndaluar me 

dinjitet dhe nuk e ndalon në qendër të paraburgimit dhe nuk i vë pranga17”  

Megjithatë, sipas fletë thirrjes18 të prezantuar nga Policia e Kosovës, z. Kurti është thirrur në cilësinë 

e të dyshuarit, dhe në këtë thirrje është paralajmëruar që është i obliguar t’i përgjigjet thirrjes, dhe që 

në rast të refuzimit mund të sillet me forcë.19 Sidoqoftë, mbetet e paqartë ajo se a ka pasur policia të 

drejtë t’i shfrytëzojë edhe prangat në rast të sjelljes së të dyshuarve me forcë.  

Megjithatë, Policia ka patur kompetenca ligjore për ta arrestuar z. Kurtin pas hedhjes së gazit 

lotësjelljes, meqë sipas Nenit 162 të Kodit të Procedurës Penale, “policia autorizohet edhe i jepen 

kompetenca shtesë në lidhje me arrestimin, kur një person kapet në flagrancë gjatë kryerjes së veprës 

penale, e cila ndiqet sipas detyrës zyrtare ose është në ndjekje për veprën e kryer penale, policia ose 

çdo person tjetër është i autorizuar ta arrestojë atë përkohësisht edhe pa urdhër të gjykatës”. Mirëpo, 

Policia fillimisht nuk e zbatoi këtë kompetencë ligjore, dhe në vend të saj e zbatoi masën e ndalimit 

afatshkurtër. 

 

Për më tepër, me rastin e ndalimit të z. Kurtit, Policia e Kosovës nuk i menaxhoi mirë marrëdhëniet 

me publikun. Së pari, nuk u lëshua asnjë komunikatë, apo edhe deklaratë, me të cilën publikut do t’i 

sqarohej që z. Kurti nuk është arrestuar, por është ndaluar. Po të ishte dhënë një komunikatë e tillë 

në kohën e duhur, mbase do të kishte pasur mundësi që të evitoheshin – apo të zvogloheshin – 

pasojat e protestës së dhunshme të opozitës që u zhvillua po atë mbrëmje para Stacionit Qendër të 

Policisë së Kosovës në Prishtinë.  

 

Këtë veprim të Policisë së Kosovës opozita e konsideroi si “arrestim dhe kidnapim”20. Protesta e 

partive opozitare për lirimin e z. Kurti shkaktoi përshkallëzim të situatës midis protestuesve dhe 

                                                 
16 Betimi për Drejtësi: Hetimi Për Ngjarjet Në Kuvend, 28 tetor 2015, http://betimiperdrejtesi.com/emisionet/hetimet-
per-ngjarjet-ne-kuvend/ 
17 Neni 72, E drejta e Policisë për të naluar për kohë të shkurtë, Kodi i Procedurës Penale të Republikës së Kosovës, 
http://www.slideshare.net/madopol/kodi-i-procedurs-penale-i-kosoves  
18  Kallxo.com: Policia prezantoi thirrjet për intervistim për Albin Kurtin dhe Albulena Haxhiun, 1 tetor 2015, 
http://live.kallxo.com/sq/MTL/Policia-Publikon-Ftesat-per-Intervistim-te-Albin-Kurtit-dhe-Albulena-Haxhiut-FOTO-
8662 
19 Ibid. 
20  Koha.Net: Ymeri po e cilëson kidnapim arrestimin e Kurtit, 12 tetor 2015, http://koha.net/?id=27&l=79166 

http://betimiperdrejtesi.com/emisionet/hetimet-per-ngjarjet-ne-kuvend/
http://betimiperdrejtesi.com/emisionet/hetimet-per-ngjarjet-ne-kuvend/
http://www.slideshare.net/madopol/kodi-i-procedurs-penale-i-kosoves
http://live.kallxo.com/sq/MTL/Policia-Publikon-Ftesat-per-Intervistim-te-Albin-Kurtit-dhe-Albulena-Haxhiut-FOTO-8662
http://live.kallxo.com/sq/MTL/Policia-Publikon-Ftesat-per-Intervistim-te-Albin-Kurtit-dhe-Albulena-Haxhiut-FOTO-8662
http://koha.net/?id=27&l=79166

Policisë,21 ku për pasojë pati qytetarë dhe zyrtarë të policisë të lënduar, dhe dëme të konsiderueshme 

materiale në Stacionin e Policisë dhe në ndërtesën e Prokurorisë së Shtetit. Me këtë rast Policia 

arrestoi nëntë persona,22 ndërkaq, z. Kurti u lirua pas disa orësh ndalimi, ashtu siç parashihet me 

procedurat ligjore. 

 

Z. Kurti tashmë ka ngritur kallëzim penal kundër zyrtarëve të Policisë së Kosovës në Prokurorinë 

Themelore të Prishtinës, lidhur me pretendimet e tij që ka patur shkelje të Kodit të Proceduarës 

Penale, me arsyetimin që ekziston dyshim i bazuar që gjatë arrestimit të tij ata kanë kryer veprën 

penale të privimit të kundërligjshëm të lirisë, sipas Nenit 196, paragrafi 1, lidhur me paragrafin 3, si 

dhe veprën penale të keqpërdorimit të detyrës apo autoritetit zyrtar, sipas Nenit 422, paragrafi 1 

lidhur me nën-paragrafët 2.2 dhe 2.5 të Kodit Penal të Kosovës, apo vepër tjetër penale që ndiqet 

zyrtarisht nga Prokurori i Shtetit.23  

 

Është ironik fakti që deputeti Kurti këtë kallëzim penal e ka ngritur në Prokurorinë Themelore të 

Prishtinës, të cilës ai vetë nuk i është përgjigjur kur fjala ishte për dyshimet që kjo Prokurori i kishte 

patur kundër tij, lidhur me shfrytëzimin e armëve, përkatësisht gazit lotsjellës, në Kuvendin e 

Republikës së Kosovës.  

 

 

Përsëritja e shfrytëzimit të gazit lotsjellës në Kuvendin e Kosovës 

 

Që nga përdorja e parë e gazit lotsjellës në seancën e rregullt të Kuvendit të Kosovës të datës 8 tetor 

2015, ky gaz është përdorur edhe në dy seancat ardhshme, ato të datave 15 tetor 201524 dhe 23 tetor 

2015. Në këto seanca gazi lotsjellës është hedhur nga deputetët z. Faton Topalli25 dhe deputetja znj. 

                                                 
21 Telegrafi: Eskalon situata: Sulmohen policët me gurë, thyhen xhamat e Stacionit policor (Video), 12 tetor 2015, 
http://www.telegrafi.com/lajme/eskalon-situata-sulmohen-polic-t-me-gur-thyhen-xhamat-e-stacionit-policor-video-2-
72339.html 
22 Kallxo.com: Policia: Kemi Duruar Shumë Mbrëmë (VIDEO), 13 tetor 2015, http://live.kallxo.com/sq/MTL/Policia-
Kemi-Duruar-Shume-Mbreme-VIDEO-8657 
23 Telegrafi: Albin Kurti në Prokurori, 21 tetor 2015, http://www.telegrafi.com/lajme/albin-kurti-n-prokurori-2-73059.html 
24 Telegraf: Ndërpritet përfundimisht seanca (Foto/Video), 15 tetor 2015, http://www.telegrafi.com/lajme/nd-rpritet-p-rfundimisht-seanca-foto-
video-2-72602.html 
25  Kallxo.com: Faton Topalli Pranon se Ka Pas Detyrë Hedhjen e Gazit, 15 tetor 2015, 
http://live.kallxo.com/sq/MTL/Faton-Topalli-Pranon-se-Ka-Pas-Detyre-Hedhjen-e-Gazit-8708  

http://www.telegrafi.com/lajme/eskalon-situata-sulmohen-polic-t-me-gur-thyhen-xhamat-e-stacionit-policor-video-2-72339.html
http://www.telegrafi.com/lajme/eskalon-situata-sulmohen-polic-t-me-gur-thyhen-xhamat-e-stacionit-policor-video-2-72339.html
http://live.kallxo.com/sq/MTL/Policia-Kemi-Duruar-Shume-Mbreme-VIDEO-8657
http://live.kallxo.com/sq/MTL/Policia-Kemi-Duruar-Shume-Mbreme-VIDEO-8657
http://www.telegrafi.com/lajme/albin-kurti-n-prokurori-2-73059.html
http://www.telegrafi.com/lajme/nd-rpritet-p-rfundimisht-seanca-foto-video-2-72602.html
http://www.telegrafi.com/lajme/nd-rpritet-p-rfundimisht-seanca-foto-video-2-72602.html
http://live.kallxo.com/sq/MTL/Faton-Topalli-Pranon-se-Ka-Pas-Detyre-Hedhjen-e-Gazit-8708

Donika Kada Bujupi, të cilët kryerjen e këtij veprimi e kanë pranuar publikisht. 26 Edhe përkundrejt 

faktit që tashmë është e ditur që veprimet e tilla dënohen me ligj, deputetët kanë vazhduar të hedhin 

gaz lotsjellës në Kuvendin e Kosovës pa e patur as edhe shqetësimin më të vogël. Për me tepër, edhe 

përkundrejtkontrolleve të rrepta të sigurimit të Kuvendit të Kosovës, nuk është arritur të 

parandalohet futja e gazit lotsjellës në të27. E qartë, në këtë situatë shtrohet pyetja se çfarë do të thotë 

për vetë sigurinë e Kuvendit dështimi i sigurimit të tij në parandalimin e futjes së gazit në Kuvend? A 

mos nuk nënkupton ky dështim që në ndonjë të ardhme, mbase edhe të afërt, persona të tjerë do të 

jenë në gjendje që në Kuvend të fusin edhe mjete të tjera edhe më të rrezikshme, e në të cilin rast 

hipotetik pasojat do të jenë mbase edhe më të mëdha?!  

 

Pas ndërprerjes së seancës së Kuvendit të Kosovës të 15 tetorit 2015, për shkak të shfrytëzimit të 

gazit lotsjellës nga ana e deputetëve të opozitës28, deputeti i Lëvizjes Vetëvendosje dhe shefi i grupit 

parlamentar të saj,  z. Glauk Konjufca, deklaroi që gazin lotsjellës e kanë siguruar nga Policia e 

Kosovës, duke potencuar që atyre gazin ua kishin dhënë vetë policët, dhe që kjo ishte mënyra si 

deputetët e futën atë në Kuvend29.  

 

Deklaratën e z. Konjufca Policia e Kosovës e përgënjeshtroi menjëherë, duke potencuar se kjo 

deklaratë nuk qëndron, meqë nuk është e vërtetë që gazi lotsjellës është siguruar nga pjesëtarët e 

Policisë së Kosovës.30 Në po të njëjtën deklaratë të Policisë së Kosovës, u theksua që gazin lotsjellës 

deputetet mund ta kenë marrë nga protestat e mëparshme të LVV, në të cilat gazi lotsjellës është 

përdorur nga Policia, nëse ndonjëra nga bombolat e shfrytëzuara nga Policia ka mbetur pa shpërtyer, 

në të cilin rast ajo, si rezultat i kësaj, ka mundur të merret nga protestuesit31. 

 

                                                 
26 Telegraf: Kadaj-Bujupi: Po, unë e kam gjuajtur gaz lotsjellësin, 15 tetor 2015, http://www.telegrafi.com/lajme/kadaj-
bujupi-po-un-e-kam-gjuajtur-gaz-lotsjell-sin-2-72624.html 
27  Kallxo.com: Kontrolle të Imta Fizike për Deputetët në Kuvend, 14 tetor 2015, 

http://live.kallxo.com/sq/MTL/Kontrolle-te-Imta-Fizike-per-Deputetet-ne-Kuvend-8676 
28 Kuvendi i Kosovës: Nuk filloi mbledhja e Kuvendit, 15 tetor 2015,  http://www.kuvendikosoves.org/?cid=1,128,7324    
29  Koha.net: Konjufca: Gazin lotsjellës na dha policia, brenda nuk u fut sot, 15 tetor 2015 , 

http://koha.net/?id=27&l=79562 
30 Policia e Kosovës: Informacion sqarues i Policisë së Kosovës lidhur me veprimet policore te Kuvendi i Republikës së 
Kosovës, 15 tetor 2015, http://www.kosovopolice.com/sq/informacione/informacion-sqarues-i-policise-se-kosoves-
lidhur-me-veprimet-policore-te-kuvendi-i-republikes-se-kosoves 
31 Policia e Kosovës: Informacion sqarues i Policisë së Kosovës lidhur me veprimet policore te Kuvendi i Republikës së 
Kosovës, 15 tetor 2015, http://www.kosovopolice.com/sq/informacione/informacion-sqarues-i-policise-se-kosoves-
lidhur-me-veprimet-policore-te-kuvendi-i-republikes-se-kosoves 

http://www.telegrafi.com/lajme/kadaj-bujupi-po-un-e-kam-gjuajtur-gaz-lotsjell-sin-2-72624.html
http://www.telegrafi.com/lajme/kadaj-bujupi-po-un-e-kam-gjuajtur-gaz-lotsjell-sin-2-72624.html
http://live.kallxo.com/sq/MTL/Kontrolle-te-Imta-Fizike-per-Deputetet-ne-Kuvend-8676
http://www.kuvendikosoves.org/?cid=1,128,7324
http://koha.net/?id=27&l=79562
http://www.kosovopolice.com/sq/informacione/informacion-sqarues-i-policise-se-kosoves-lidhur-me-veprimet-policore-te-kuvendi-i-republikes-se-kosoves
http://www.kosovopolice.com/sq/informacione/informacion-sqarues-i-policise-se-kosoves-lidhur-me-veprimet-policore-te-kuvendi-i-republikes-se-kosoves
http://www.kosovopolice.com/sq/informacione/informacion-sqarues-i-policise-se-kosoves-lidhur-me-veprimet-policore-te-kuvendi-i-republikes-se-kosoves
http://www.kosovopolice.com/sq/informacione/informacion-sqarues-i-policise-se-kosoves-lidhur-me-veprimet-policore-te-kuvendi-i-republikes-se-kosoves

E njëjta ngjarje e përdorimit të gazit lotsjellës ndodhi edhe në seancën tjetër të rregullt të Kuvendit të 

Kosovës, të datës 23 tetor 2015, dhe gjatë kësaj seance gazi lotsjellës u hodh disa herë radhazi, gjatë 

përpjekjeve të shumta për mbajtjen e rregullt të seancës plenare të Kuvendit.32 Edhe pse edhe gjatë 

kësaj seance kishte kontroll të madh në hyrje të Kuvendit, partitë opozitare përsëri arritën ta fusin 

gazin lotsjellës, dhe ta përdorin atë brenda Kuvendit.33 Edhe përkundrejt kontrolleve shumë më të 

rrepta nga ana e sigurimit të Kuvendit dhe të policisë, futja e gazit lotsjellës në Kuvendin e Kosovës 

duket që është shumë e lehtë. Dhe në këtë pikë mund të ngriten edhe dyshime që gazi lotsjellës 

mund të jetë futur përmes sigurimit të Kuvendit dhe Policisë, meqë ata janë të vetmit persona që 

nuk kontrollohen kur futen brenda.  Për këtë çështje duhet patjetër të zhvillohen hetime nga ana e 

Policisë së Kosovës, dhe nëse duhet edhe të blehen pajisje më të sofistikuara të detektimit për hyrjen 

në Kuvend, e cila njëkohësisht është edhe hyrje për në Presidencën e Kosovës. 

 

Ngjarjet e fundit që ndodhën në vendin tonë, me përdorimin e gazit lotsjellës në Kuvendin e 

Kosovës i cili gaz sipas ligjit konsiderohen armë, dhe shfrytëzimi i të cilit dënohet me Kodin Penal të 

Kosovës, shtrojnë para opinionit disa pyetje lidhur me organet e sigurisë së Kosovës. Së pari, çfarë 

hapash ka ndërmarrë Policia e Kosovës me qëllim të gjetjes së burimit të furnizimit të një numri të 

deputetëve të opozitës me gaz lotsjellës? Nga kush janë duke u furnizuar ata, nëse jo nga Policia? 

Gazi lotsjellës që janë duke e përdorur, a përputhet dhe a është i njëjti me atë që e përdor Policia e 

Kosovës?  

 

Sipas burimeve të brendshme të KIPRED-it gazi lotsjellës i Policisë është shumë më i fortë në 

reagim, dhe sikur gazi lotsjellës që përdoret nga Policia të ishte përdorur në vende të mbyllura, çfarë 

është Kuvendi, do të ishte pamundur që deputetët të qëndronin brenda sallës për një kohë të gjatë. 

Pyetjet e tjera që shtrohen para nesh janë nëse është bërë ndonjë ekspertizë e gazit lotsjellës që është 

përdorur në Kuvend, a janë të përfshira në përpjekjet për zbulimin e prejardhjes së gazit edhe 

institucionet e tjera të sigurisë, si p.sh. AKI-ja, apo mos ndoshta duhet edhe ta pranojnë faktin që 

kanë dështuar në zbardhjen e rastit të furnizimit të partive opozitare me gaz lotsjellës.  

 

                                                 
32 Koha.net: Gaz lotsjellës në sallë të Kuvendit, 23 tetor 2015, http://koha.net/?id=27&l=80910 
33 Koha.net: Topalli tregon se si e futën gazin brenda, 23 tetor 2015, http://koha.net/?id=27&l=80936 

http://koha.net/?id=27&l=80910
http://koha.net/?id=27&l=80936

Nisjen e hetimeve lidhur me përdorimin e gazit lotsjellës e ka konfirmuar edhe Kryeprokurori i 

Prokurorisë Themelore të Prishtinë,s z. Imer Beka34. Mirëpo, deri me tash, për opinionin publik 

mbetet e pa qartë se prej nga janë duke u furnizuar me gaz lotsjellës partitë opozitare, dhe, të paktën 

deri më tash, për këtë çështje nuk janë deklaruar asnjëherë, as prokuroria, dhe as policia.  

 

Mirëpo këto hetime nuk janë të mjaftueshme për ta rritur sigurinë brenda ndërtesës së Kuvendit. 

Vetë futja e gazit lotësjellës në Kuvend ka dëshmuar brishtësinë e thellë të zbatimit të masave të 

sigurisë brenda ndërtesës së këtij institucioni. Ky fakt ka vënë në pikëpyetje kapacitetin e sigruimit të 

Kuvendit për t’u ballafaquar mes situata edhe më të ndërlikuara, kur kemi parasysh faktin që Kosova 

është e kërcënuar edhe nga terrorizmi dhe radikalizmi i dhunshëm. Prandaj,  Kuvendi dhe 

Presidenca, në bashkëpunim me institucionet e sigurisë së vendit, duhet të bëjnë një vlerësim të 

thellë të sigurisë së ndërtesave të tyre, të rutinave të tyre të sigurisë, por edhe pajisjeve detektuese, 

dhe, po të jetë nevoja, ato duhet të furnizohen me teknologji edhe më të sofistikuar.  

 

Mbikëqyrja Parlamentare  

 

Gjatë periudhës gusht-tetor 2015, Komisioni Parlamentar për Punë të Brendshme, Siguri dhe 

Mbikëqyrjen e Forcës së Sigurisë së Kosovës i ka mbajtur dy mbledhje, dhe atë më 14 shtator 2015, 

dhe me 4 nëntor 2015. 

 

Në mbledhjen e 14 shtatorit, për sa i përket Ministrisë së Punëve të Brendshme dhe Policisë, 

deputeti Zafir Berisha kërkoi plotësimin e sesionit vjeshtor, duke kërkuar një pasqyrë nga Ministri i 

Drejtësisë dhe Ministri i Punëve të Brendshme lidhur me vrasjet që kanë ndodhur në Prizren kohëve 

të fundit, dhe e ngriti çështjen nëse ka patur përplasje deklaratash mes zyrtarëve të lartë të drejtësisë 

dhe të policisë. Po ashtu, në këtë mbledhje, deputeti Rexhep Selimi ngriti çështjen e zbatueshmërisë 

së Ligjit për Policinë e Kosovës, që ishte diskutuar në sesionin e kaluar, dhe gjithëashtu kërkoi që 

komisioni t’i bëjë një vizitë qytetit të Prizrenit lidhur me rastet e vrasjeve që kanë ndodhur në të. Pro 

vizitës në qytetin e Prizrenit ishte edhe deputeti boshnjak, Qerim Bajrami, dhe ai, po ashtu, e 

parashtroi edhe një shqetësim tjetër lidhur me parulla që ishin shkruar në Prizren, “vdekje për 

                                                 
34 Betimi për Drejtësi: Hetimi për ngjarjet në Kuvend, 28 tetor 2015, 
 http://betimiperdrejtesi.com/emisionet/hetimet-per-ngjarjet-ne-kuvend/ 

http://betimiperdrejtesi.com/emisionet/hetimet-per-ngjarjet-ne-kuvend/

komunitetin që jeton këtu”, duke thënë që për këtë nuk kanë marrë kurfarë përgjigje nga ana e 

Policisë së Kosovës.  

 

Ndërkaq, në mbledhjen  e 4 nëntorit 2015, tema mbizotëruese ishte mbikëqyrja e zbatimit të Ligjit 

për Policinë e Kosovës. Grupi punues i kryesuar nga deputeti Nuredin Ibishi e bëri një raportim të 

shkurtër, dhe njoftoi që MPB-së i është drejtuar një pyetësor, dhe se ka patur edhe një dëgjim publik  

me përfaqësuesit e saj dhe të shoqërisë civile lidhur me pyetjet e dërguara, dhe që të gjitha këto do të 

përfshiheshin në raport.  Po ashtu,  z. Ibishi, raportoi që kanë patur vizita edhe në disa institucione 

të ndryshme të sigurisë, si në MPB, në Polici, në Inspektoratin e Policisë, nëpër Gjykata, Prokurori 

etj., dhe se në këto vizita e kanë parashtruar një pyetësor për gjendjen në këto institucione, që ende 

nuk është plotësuar dhe, kësisoj, ende nuk i është dorëzuar Komisionit. Në këtë takim përsëri është 

kërkuar nga z. Qerim Bajrami që të zhvillohet një vizitë Policisë së Kosovës në Prizren, ndërsa z. 

Bojan Mitiq propozoi edhe një vizitë në Veri te Kosovës.  

 

Megjithate, mbetet brengosës fakti për mos-reagimin e Komisionit ndaj kërkesave të deputetit të 

komunitetit boshnjak, z. Bajrami që të vizitohet Policia e Kosovës në Prizren, kur komuniteti, të cilin 

ai e përfaqëson kërcënohet për vdekje përmes grafiteve në ate qytet. Një dukuri e ngjajshme e 

neglizhencës ndaj deputetit të komunitetit boshnjak është vërejtur edhe në mbledhjen e ...., kur ai 

kishte ngritur shqetësimet e tija në lidhje me përfaqësimin e këtij komuniteti në Forcën e Sigurisë së 

Kosovës. 

Besimi i qytetarëve të Kosovës në Ministrinë e Punëve të Brendshme, në Policinë e Kosovës, 

dhe në Komisionin Parlamentar për Siguri, Punë të Brendshme dhe Forcën e Sigurisë së 

Kosovës. 

 

Qytetarët e anketuar në fillim të muajit nëntor 2015, kanë patur mundësinë që nivelin e besimit që e 

kanë në institucionet apo në krerët institucionalë ta shprehin me numra, dhe atë nga numri 1 deri në 

atë 5, ku me 1 vlerësohet niveli më i ulët i besimit, ndërkaq me 5 më i larti. Rezultatet e fituara janë 

të dhëna në vijim: 

 

Sa i përket besimit të përgjithshëm të qytetarëve të 

Republikës së Kosovës, Policia e Kosovës gëzon 

besimin më të madh mesatar me 3.58, dhe i dyti me 

radhë për besimin që e gëzon është Komisioni 

Parlamentar për Siguri, Punë të Brendshme dhe 

Forcën e Sigurisë së Kosovës 2.71. I fundit, sa i 

përket besimit mesatar të qytetarëve, është Ministri i Punëve të Brendshme me 2.49. 

 

Nëse i krahasojmë rezultatet e anketimit të muajit 

korrik me ato të nëntorit 2015, lidhur me besimin e 

përgjithshëm në Ministrin e Punëve të Brendshme, 

shohim se ka një rënie të besimit prej -0.26, 

ndërkaq, rënia e besimit në Policinë e Kosovës 

është -0.21. Mirëpo, rënien më të madhe e ka 

shënuar Komisioni Parlamentar për Siguri, Punë të 

Brendshme dhe Forcën e Sigurisë së Kosovës, dhe atë me -0.46.  

 

Ndërkaq, sa i përket besimit sipas etnisë, shqiptarët 

i besojnë më shumti Policisë, me 3.66, që vijohet 

nga komunitet e tjera me 3.43. Nga ana tjetër, 

Ministrit të Punëve të Brendshme dhe Komisionit 

Parlamentar për Siguri, Punë të Brendshme dhe 

Forcën e Sigurisë së Kosovës më së shumti i 

besojnë komunitet e tjera me 2.73 dhe 2.99. Besimin më të ulët në këto tre institucione të sigurisë e 

kanë pjestarët e komunitetit serb.   

 

Sa u përket shqiptarëve rezident në veri të Kosovës, 

ata besimin më të lartë e kanë në Policinë e Kosovës 

3.67. I dyti për besimin që e gëzon është Ministri i 

Punëve të Brendshme me 2.78. Dhe me besimin më 

të ulët është Komisioni Parlamentar për Siguri, Punë 

të Brendshme dhe Forcën e Sigurisë së Kosovës me 

2.56. 

 

Ndër klasifikimet e kësaj matjeje të opinionit publik, 

është bërë edhe matja e besimit që e kanë serbët që 

janë rezident në jug dhe në veri të Kosovës. Serbët e 

jugut i besojnë më së shumti Policisë së Kosovës, 

dhe ate me besimin mesatar prej 1.58, ndërkaq, 

Ministrit të Punëve të Brendshme dhe Komisionit 

Parlamentar për Siguri, më pak, dhe atë me  1.21. 

Dhe, te serbët e Veriut besimi në të tre këto 

institucione të sigurisë është minimal. 

 

Lidhur me besimin sipas rajoneve, Policia e Kosovës 

besimin më të lartë e ka në Ferizaj me 4, ndërsa 

Ministri për Punëve të Brendshme besimin më të 

lartë e ka në Prizren me 2.64. Ndërkaq, Komisioni 

Parlamentar për Siguri, Punë të Brendshme dhe 

Forcën e Sigurisë së Kosovës besimin më të lartë e 

ka në Prishtinë. Besimin minimal këto tri 

institucione të sigurisë e kanë në veri të Kosovës. 

Sa i përket besimit sipas rajoneve dhe etnive, Policia e Kosovës besimin më të lartë e ka tek 

komunitet tjera pasuar nga komuniteti shqiptar në rajonin e Ferizajit. Tek komuniteti serb, besimin 

më të lartë Policia e Kosovës e gëzon në rajonin e Mitrovicës së Jugut dhe në Gjilan, ndërkohë që në 

rajonet e tjera, ky komunitet ka besim minimal në këtë institucion. 

2. MONITORIMI I SEKTORIT TË FORCËS SË SIGURISË 

 

Hyrje  

 

Gjatë periudhës gusht – nëntor 2015, Sektorin e Forcës së Sigurisë e kanë mbizotëruar dy çështje 

kryesore publike, përdorimi i paautorizuar i uniformave  dhe keqpërdorimi i automjetit zyrtar, si dhe 

deklarimi i pasaktë i një zyrtareje të lartë të FSK-së që njohja e dëshmive të lëshuara nga ky 

institucion nga ana e pesë shteteve (SHBA, Kanadaja, Gjermania, Turqia dhe Zelanda e Re)  për 

kompletimin e dokumentacionit për aplikim për vizë rezidente apo punësim në këto vende, është 

cilësuar si hap drejt njohjes së Forcës së Sigurisë së Kosovës si ushtri. 

 

Gjatë kësaj periudhe, Komisioni Parlamentar për Siguri, Punë të Brendshme dhe Mbikëqyrjen e 

Forcës së Sigurisë, ka mbajtur dy mbledhje, dhe në atë të datës 14 shtator 2015 është diskutuar për 

transformimin e FSK-së në Forca të Armatosura, mirëpo për këtë çështje nuk është arritur kurfarë 

përfundimi .  

 

Sa i përket besimit të qytetarëve në Ministrinë e Forcës së Sigurisë, Forcën e Sigurisë së Kosovës dhe 

Komisionin Parlamentar për Siguri, Punë të brendshme dhe Mbikëqyrjen e Forcës së Sigurisë, 

vërehet një rënie e ndjeshme e tij krahasuarme nivelin e matur në korrik 2015. 

Shfrytëzimi i paautorizuar i uniformës së Forcës së Sigurisë së Kosovës (FSK)   

 

Shfrytëzimi i paautorizuar i uniformës solemne të FSK-së, më 18 shtator 2015, në ceremoninë 

private të dasmës së këngëtarit Korab Shaqiri,35 e skandalizoi opinionin publik duke e vënë në 

dyshim zbatimin e ligjshmërisë dhe të disciplinës së brendshme të FSK-së. Në këtë rast, pas presionit 

të mediave dhe investigimit të brendshëm të FSK-së, u konstatua që një pjesëtar rezervë i trupës 

muzikore të Forcës së Sigurisë së Kosovës (FSK) në mënyrë të paautorizuar ia kishte huazuar 

uniformën solemne një qytetari, duke shkelur kësisoj ligjet dhe rregulloret e FSK-së36. 

 

Një veprim i tillë paraqet, pikësëpari, shkelje të Kodit Penal të Republikës së Kosovës, neni 417, 

paragrafi i parë: “Kushdo që prezantohet rrejshëm si person zyrtar apo ushtarak ose mban pa 

autorizim shenja të personit zyrtar apo ushtarak, dënohet me gjobë ose me burgim deri në një (1) 

vit37. Po ashtu, në bazë të rregullores së Ministrisë së Forcës së Sigurisë së Kosovës (MFSK) mbi 

uniformat dhe dukjen personale për Forcën e Sigurisë së Kosovës, “uniforma ceremoniale e FSK-së 

vishet vetëm në raste ceremoniale siç parashihet nga Komandanti i FSK-së”38. Lidhur me këtë rast, 

reagoi edhe Kryetari i Komisionit Parlamentar për Punë të Brendshme, Siguri dhe Mbikëqyrje të 

Forcës së Sigurisë së Kosovës, z. Daut Haradinaj, që kërkoi përgjigje nga zyrtarët e lartë të FSK-së, 

duke vënë në spikamë edhe nevojën e ruajtjes së imazhit të FSK-së në kohën kur janë duke u bërë 

përpjekje për shndërrimin e saj në ushtri39.  

 

Nga ana tjetër, z. Korab Shaqiri, e mohoi keqpërdorimin e uniformës, duke deklaruar rrejshëm që 

veshja e shfrytëzuar ishte e qepur enkas për ceremoninë në fjalë “Veshja nuk është e Gardës. I ngjan 

veshjes së bendit muzikor, veshje që është porositur enkas për këtë ditë sepse nëpër rrugët e Maqedonisë kam dashur të 

                                                 
35 Me urdhër të kujt Garda e FSK-së po merr pjesë në dasma?, 19.09.2015, 

http://botasot.info/lajme/455576/lepaja-me-urdher-te-kujt-garda-e-fsk-se-po-merr-pjese-ne-dasma/     
36 Keqpërdorimi i uniformës, MFSK do të inicioj procedurë penale, 21 Shtator 2015, 
http://www.kosovapress.com/sq/siguri/keqperdorimi-i-uniformes-mfsk-do-te-inicioj-procedure-penale-51516/   
37 KODI PENAL I REPUBLIKËS SË KOSOVËS, 
http://www.kuvendikosoves.org/common/docs/ligjet/Kodi%20penal.pdf  
38 Rregullorja Nr. 06/2010 për plotësimin dhe ndryshimin e rregullores 07/2008 mbi uniformat dhe dukjen personale 
për Forcën e Sigurisë së Kosovës, 
http://www.mksfks.org/repository/docs/Amendment%20062010%20to%20the%20Regulation%20on%20Uniformsf.p
df   
39  Reagon edhe Daut Haradinaj, kërkon përgjigje për keqpërdorimin e gardës së FSK-së, 20 Shtator 2015, 
http://www.indeksonline.net/?FaqeID=2&LajmID=184330   

http://botasot.info/lajme/455576/lepaja-me-urdher-te-kujt-garda-e-fsk-se-po-merr-pjese-ne-dasma/
http://www.kosovapress.com/sq/siguri/keqperdorimi-i-uniformes-mfsk-do-te-inicioj-procedure-penale-51516/
http://www.kuvendikosoves.org/common/docs/ligjet/Kodi%20penal.pdf
http://www.mksfks.org/repository/docs/Amendment%20062010%20to%20the%20Regulation%20on%20Uniformsf.pdf
http://www.mksfks.org/repository/docs/Amendment%20062010%20to%20the%20Regulation%20on%20Uniformsf.pdf
http://www.indeksonline.net/?FaqeID=2&LajmID=184330

duken simbolet e Kosovës dhe Flamuri Kombëtar”.40 Ndërkaq, vetë babai i tij, z. Ilir Shaqiri, në reagimin e tij 

ra në kundërshtim me djalin e vet, ‘Unë nuk e di se si njerëzit harrojnë aq shpejt. Të jeni të sigurtë se më shumë 

kam kënduar unë për atdheun tim, sesa që kanë folur disa që po iu dhemb pjesëmarrja e Gardës së FSK-së në 

dasmën e Korabit tim. Shumica e ushtarëve të kësaj Garde u bënë ushtarë duke dëgjuar dhe duke u inspiruar nga 

këngët e mija. Prandaj, mos llomotitni kot për gjërat që nuk i dini’41. Është tragjik fakti, që vetë z. Ilir Shaqiri, 

që mban, po ashtu, edhe post publik, dhe atë të redaktorit përgjegjës të Programit argëtues, muzikor 

dhe sportiv të Radio-Televizionit të Kosovës42, i jep vetes të drejtën e arsyetimit të shkeljes së ligjit 

në emër të kontributit përmes “këndimit për atdheun”.   

 

Ministria e Forcës së Sigurisë së Kosovës (MFSK) veproi në mënyrë të përgjegjshme me 

ndërrmarrjen e masave disciplinore dhe ligjore, pikësëpari duke suspenduar pjesëtarin e FSK-së për 

huazimin e veshjes, si dhe duke ngritur kallëzim penal kundër qytetarit që kishte përdorur pa 

autorizim uniformën solemne të FSK-së43. 

 

Keqpërdorimi i Automjeteve Zyrtare të Forcës së Sigurisë së Kosovës (FSK) 

 

Më 5 tetor 2015, mediat raportuan se në rrugët e Gjakovës u pa një veturë e FSK-së duke u  

keqpërdorur për qëllime private (e stërmbushur me speca)44. Keqpërdorimi i automjeteve zyrtare 

është i ndaluar me rregulloren Nr. 12/2009, mbi menaxhimin, kontrollin dhe shfrytëzimin e 

automjeteve të ngarkuara Ministrisë së Forcës së Sigurisë së Kosovës. Sipas paragrafit të parë të 

nenit 3 të kësaj rregulloreje, “Të gjitha automjetet e MFSK-së dhe FSK-së janë të autorizuara vetëm 

për përdorim zyrtar. Përdorimi zyrtar definohet si, aktivitete të domosdoshme për kryerjen e 

detyrave të dhëna në mbështetje të misionit të MFSK/FSK-së. Të gjitha automjetet e FSK-së do t’i 

                                                 
40 Reagon Korab Shaqiri – kjo është e vërteta për pjesëmarrjen e gradës në dasmë, 21 Shtator 2015 ,   
http://lajmi.net/reagon-korabshaqiri-kjo-eshte-e-verteta-per-pjesemarrjen-e-grades-ne-dasem/  
41 Reagon Ilir Shaqiri: Në dasmën e djalit tim do të duhej të ishte prezent edhe KFOR-i, 20 shtator 2015,  

http://www.pampress.com/reagon-ilir-shaqiri-ne-dasmen-e-djalit-tim-do-te-duhej-te-ishte-prezent-edhe-kfor-i/         
42 http://www.rtklive.com/new/rtk/?cid=1,1&p=pfjalared  
43 MFSK paraqet kallëzim penal ndaj keqpërdoruesit të uniformës së FSK-së, 5 tetor 2015, 

 http://www.mksf-ks.org/?page=1,24,1465#.VmBGW1irTIU  

44 FSK aksion në Gjakovë: Për bartjen e specave turshi (Foto), 5 tetor 2015 , http://lajmi.net/fsk-aksion-ne-gjakove-per-

bartjen-e-specave-turshi-foto/  

http://lajmi.net/reagon-korabshaqiri-kjo-eshte-e-verteta-per-pjesemarrjen-e-grades-ne-dasem/
http://www.pampress.com/reagon-ilir-shaqiri-ne-dasmen-e-djalit-tim-do-te-duhej-te-ishte-prezent-edhe-kfor-i/
http://www.rtklive.com/new/rtk/?cid=1,1&p=pfjalared
http://www.mksf-ks.org/?page=1,24,1465#.VmBGW1irTIU
http://lajmi.net/fsk-aksion-ne-gjakove-per-bartjen-e-specave-turshi-foto/
http://lajmi.net/fsk-aksion-ne-gjakove-per-bartjen-e-specave-turshi-foto/

kenë tabelat e regjistrimit të FSK-së. Në asnjë rrethanë automjetet nuk do të përdoren për qëllime 

private”45.  

 

Për rastin e sipërpërmendur MFSK-ja nuk e bëri asnjë reagim publik. Mirëpo, MFSK-ja i konfirmoi 

KIPRED-it se ndaj personit që keqpërdori automjetin zyrtar, Bordi disciplinor i FSK-së, me datë 

03.11.2015,  ka marrë vendim dhe i ka shqiptuar masën disiplinore “Vërejtje me shkrim”, në pajtim 

me dispozitat e Kodit Disciplinor të FSK-së46. Sipas Kodit Dicsiplinor të FSK-së47, shkeljet ndahen 

në: shkelje të lehta disciplinore dhe shkelje të rënda disciplinore, dhe rrjedhimisht masat disciplinore 

duhet të shqiptohen sipas këtij klasifikimi.  

 

Nëse i hedhim një shikim të hollësishëm dispozitave të Kodit Discciplinor, shohim që pjesëtarit në 

fjalë të FSK-së i është shqiptuar masë e lehtë disciplinore, gjegjësisht vërejtja me shkrim48, duke 

marrë për bazë pikën 2.6 të Nenit 14, që këtë akt e specifikon si “Keqpërdorimi apo keqmenaxhimi i 

objekteve dhe pajisjeve të FSK-së që nuk përben shkelje të rëndë disiplinore”. 

 

FSK-ja nuk është dashur ta mbajë në heshtje sanksionimin disciplinor për këtë rast për qytetarët e 

Kosovës, meqë kjo ka ndikim direkt në autoritetin dhe besimin që ajo e gëzon, dhe krijon 

përcepcionin publik të mbizotërimit të papërgjegjësisë brenda këtij institucioni.  

 

Keqinterpretimi zyrtar për vërtetimet që lëshohen nga FSK 

 

Mediat në Kosovë raportuan gabimisht më 12 tetor 2015 që disa shtete, dhe atë SHBA-të, Kanadaja, 

Gjermania, Turqia dhe Zelanda e Re, tashmë e njohin Forcën e Sigurisë së Kosovës si ushtri të 

Kosovës, meqë ato pranojnë dokumentet e lëshuara nga FSK që dëshmojnë se qytetarët e Kosovës 

nuk e kanë obligim shërbimin ushtarak, dokumente këto që lëshohen nga ushtritë e rregullta të 

shteteve49. Për ketë çështje u prononcua madje edhe Drejtoresha e Departamentit Ligjor të FSK-së, 

                                                 
45 Rregullore Nr. 12/2009 Mbi Menaxhimin, Kontrollin dhe Shfrytëzimin E Automjeteve te Ngarkuara Ministrisë së  

Forcës së Sigurisë së Kosovës dhe Forcës së Sigurisë së Kosovës, http://www.mksf-ks.org/?page=1,76      

 46Përgjigje nga MFSK-ja: Bordi disciplinor i FSK-së, me datë 03.11.2015, ka marrë vendim dhe i ka shqiptuar masën  

disciplinore “Vërejtje me shkrim”, në pajtim me dispozitat e Kodit Disciplinor të FSK-së, 25 nëntor 2015. 
47  Neni 13, Klasifikimi i shkeljeve disciplinore, Kodi Disciplinor i Forcës së Sigurisë së Kosovës, http://mksf-
ks.org/repository/docs/KODI_DISIPLINOR_25_prill_2013.pdf  
48 Ibid, Pika 1.2., Neni 16 
49 SHBA dhe katër shtete tjera e njohin FSK-në si Ushtri të Kosovës, 12.10.2015,  http://koha.net/?id=27&l=79129  

http://www.mksf-ks.org/?page=1,76
http://mksf-ks.org/repository/docs/KODI_DISIPLINOR_25_prill_2013.pdf
http://mksf-ks.org/repository/docs/KODI_DISIPLINOR_25_prill_2013.pdf
http://koha.net/?id=27&l=79129

znj. Krenare Sogojeva Dermaku, që ndër të tjera tha: “ kjo është një gjë që na pëlqen ta mendojmë, 

thjesht është një hap i njohjes së ushtrisë sonë.”  

 

Një deklaratë e tillë paraqet keqinterpretim, meqë FSK-ja nuk lëshon asnjë dokument që ka të bëjë 

me shërbimin ushtarak, por lëshon vërtetim të shërbimit në FSK, si dhe letër me të cilën vërtetohet 

se nuk është shërbyer brenda këtij institucioni. 

 

Për ta ilustruar këtë fakt, do t’i referohemi seksionit “The Diversity Visa Process” të ueb-faqës të 

Departamentit të Shtetit të SHBA-ve, dhe atë pikës  me “Të Dhënat e Shërbimit Ushtarak“ (Military 

Record)50. Në të theksohet që “personat që kanë shërbyer në forcat ushtarake të cilitdo vend duhet 

ta sigurojnë një kopje të të dhënave të shërbimit të tyre ushtarak...” dhe theksohet edhe ajo që disa 

vende nuk lëshojnë dokumente të tilla.   

 

Për sa i përket Kosovës, Departamenti i Shtetit thekson që ka kufizime për sa i përket të dhënave 

ushtarake dhe atë si vijon51: “ Divizioni i Trupave Mbrojtëse të Kosovës (TMK) i Ministrisë së Punës 

dhe Mirëqenies Sociale lëshon të dhënat për personelin që ka shërbyer gjatë periudhës 1999-2008”, 

“Departamenti i Personelit të Ministrisë së Forcës së Sigurisë së Kosovës është në shërbim të 

qytetarëve të Kosovës për të lëshuar të dhënat e shërbimit në FSK apo që të lëshojnë një letër me të 

cilën vërtetohet që një person nuk ka shërbyer në FSK”, dhe se “qytetarët e Kosovës që kanë 

shërbyer në ushtrinë Jugosllave apo të Serbisë nuk janë në gjendje t’i sigurojnë të dhënat për 

shërbimin ushtarak”   

 

Siç shihet, nga vetë ky udhëzim, edhepse ky hyn në seksionin e të dhënave ushtarake, TMK dhe FSK 

kanë trajtim të njëjtë dhe taksativisht asnjëra nuk përmendet si ushtri, dhe ky fakt nuk mund të 

cilësohet ndryshe. Interpretimet e tilla jo të sakta, vetëm që e dëmtojnë seriozitetin e FSK-së dhe 

ambiciet e saj për t’u shndërruar në ushtri. 

 

 

 

                                                 
50 The Diversity  Visa Process: Military records, http://travel.state.gov/content/visas/en/immigrate/diversity-visa/if-
you-are-selected/prepare-supporting-documents.html 
51  Kosovo Country Reciprocity: Military Records: http://travel.state.gov/content/visas/en/fees/reciprocity-by-
country/KV.html  

http://travel.state.gov/content/visas/en/immigrate/diversity-visa/if-you-are-selected/prepare-supporting-documents.html
http://travel.state.gov/content/visas/en/immigrate/diversity-visa/if-you-are-selected/prepare-supporting-documents.html
http://travel.state.gov/content/visas/en/fees/reciprocity-by-country/KV.html
http://travel.state.gov/content/visas/en/fees/reciprocity-by-country/KV.html

Mbikëqyrja Parlamentare 

 

Gjatë kësaj periudhe të monitorimit, janë mbajtur gjithsej dy mbledhje të Komisionit Parlamentar 

për Punë të Brendshme, Siguri dhe Mbikëqyrje të Forcës së Sigurisë së Kosovës. Lidhur me FSK-në 

veçohet mbledhja e datës 14 shtator 2015, ku ndër të tjera u diskutua edhe për transformimin e 

FSK-së në FAK52.  

 

Anëtaret e Komisionit nga radhët e opozitës e quajtën retorikë të Qeverisë përpjekjen për 

transformim e FSK-së në FAK. Deputeti Zafir Berisha u shpreh se nuk duhet të bëhen kompromise 

me Listën Serbe për ketë çështje, ndërsa Qerim Bajrami nga radhët e Grupit Parlamentar 6 Plus 

theksoi që komunitetet e tjera pakicë janë pro çdo ndryshimi sa i përket transformimit të FSK-së në 

FAK. Ndërkaq, anëtarët e pozitës theksuan që Qeveria ka përkushtim për ketë çështje, por që kjo 

është një çështje e ndjeshme që kërkon unifikim nga të gjitha palët.  

 

Gjatë këtij takimi u diskutua edhe për mundësinë e ndryshimit te mandatit të FSK-së me ligje, 

mirëpo, kryetari i këtij Komisioni, z.Daut Haradinaj, nuk u pajtua me këtë propozim, meqë, sipas tij, 

ndërrimi i misionit të FSK-së nuk është e njëjta gjë nëse këto ndryshime nuk përfshihen edhe në 

Kushtetutë.  Megjithatë, në këtë mbledhje u theksua fakti që deputetët nuk janë të informuar sa 

duhet për procesin e transformimit të FSK-së. Prandaj, është e nevojshme që Ministri i Forcës së 

Sigurisë, z. Haki Demolli, të thirret në seancë dëgjimore nga Komisioni dhe ta informojë atë për 

progresin dhe pengesat lidhur me transformimin e FSK-së. 

  

 

 

 

 

 

 

                                                 
52 Shih procesverbalin e mbledhjës së Komisionit:14.09.2015  
http://www.kuvendikosoves.org/common/docs/proc/proc__2015_09_14_11_6100_al.pdf  

http://www.kuvendikosoves.org/common/docs/proc/proc__2015_09_14_11_6100_al.pdf

Besimi i qytetarëve në Forcën e Sigurisë se Kosovës, Ministrin e Forcës se Sigurisë, dhe 

Komisionin Parlamentar për Siguri, Punë të Brendshme, dhe Mbikëqyrjen e Forcës së 

Sigurisë. 

 

Në sondazhin e kontraktuar të KIPRED-it që 

është realizuar me qytetarët e Kosovës në fillim 

të muajit nëntor 2015, vërehet që besimin më të 

lartë e gëzon Forca e Sigurisë së Kosovës me 

vlerësimin mesatar prej 3.58. Ministri i Forcës së 

Sigurisë së Kosovës gëzon besim të vlerësuar me 

2.86, ndërkaq,  Komisioni Parlamentar për 

Siguri, Punë të Brendshme, dhe Mbikëqyrjen e 

Forcës se Sigurisë, 2.71%. 

 

Po ta krahasojmë besimin e qytetarëve të vendit 

në muajt korrik dhe nëntor, shohim se ka një 

rënie të konsiderueshme të besimit në të tri 

institucionet. Besimi në Ministrin e Forcës së 

Sigurisë së Kosovës ka pësuar një rënie prej –

0.47, ndërkaq, Forca e Sigurisë së Kosovës ka 

pësuar rënie prej –0.42%.  

 

Pyetjes se njëjtë sa i përket besimit në të tri 

institucionet e sigurisë, Ministrin e Forcës së 

Sigurisë, Forcën e Sigurisë, si dhe Komisionin 

përkatës parlamentar, u janë përgjigjur edhe 

komunitetet etnike të Kosovës. Shqiptarët dhe 

komunitetet tjera jo-serbe, besimin mesatar më 

të madh e kanë në Forcën e Sigurisë së 

Kosovës, 3.66 dhe 3.60, në Ministrin e FSK-së, 

2.91 dhe 3.04, dhe për Komisionin Parlamentar, 

3.33

2.76 dhe 2.99 respektivisht. Komuniteti serb ka besim minimal në të tri institucionet, dhe atë 1.15 në 

FSK, 1.12 në Ministrin e FSK-së, dhe 1.13 në Komisionin Parlamentar 

 

Sa u përket shqiptarëve rezident në Veri të 

Kosovës, ata besimin me të lartë mesatar e kanë 

në Forcën e Sigurisë së Kosovës, dhe atë 3.56, 

besimin mesatar në Ministrin e FSK-së e kanë 

2.89, ndërkaq, besimi në Komisionin Parlamentar 

është më i ulëti, dhe atë 2.56.  

 

 

Sa i përket besimit të komuniteti serb në këto tri 

institucione,, ai është shumë i ulët, dhe atë pothuaj 

mosekzistent, me një besim pak më të lartë të 

serbëve që jetojnë në jug të vendit.  

 

 

 

Lidhur me besimin e qytetarëve sipas rajonit, 

vërejmë që besimi më i lartë në Forcën e Sigurisë 

së Kosovës, Ministrin e FSK-së dhe Komisionin 

Parlamentar, mbizotëron tek qytetarët e rajonit të 

Ferizajit, pasuar nga Prizreni, ndërkaq,  besimi 

minimal në këto tri institucione mbizotëron në veri 

te Kosovës.  

 

 

 

 

 

 

 

2.89

3.56

2.56

1.00

2.00

3.00

4.00

5.00

Ministrit të Forcës së 
Sigurisë

Forcës së Sigurisë së 
Kosovës

Komisionit Parlamentar 
për Siguri, Punë të 

Brendshme dhe Forcës 

së Sigurisë së Kosovës

Besueshmëria e shqiptarëve rezident në veri të Kosovës

1.00 1.02 1.00
1.19 1.24 1.21

1.00

2.00

3.00

4.00

5.00

Ministrit të Forcës 
së Sigurisë

Forcës së Sigurisë 
së Kosovës

Komisionit 
Parlamentar për 

Siguri, Punë të 

Brendshme dhe 
Forcës së Sigurisë 

së Kosovës

Besueshmëria e serbëve rezident në veri dhe jug të Kosovës

Serbët e Veriut

Serbët e Jugut

3.20

2.63

3.16

2.21

2.74

2.22 2.25

1.31

3.70

2.93

4.06

3.18

4.32

2.38
2.70

1.42

2.94

2.24

2.86

2.45
2.70

2.21 2.24

1.24

1.00

2.00

3.00

4.00

5.00

Prishtina Mitrovica Prizreni Peja Ferizaj Gjakova Gjilan Veriu i 
Kosovës

Besueshmëria sipas rajonit

Ministrit të Forcës së Sigurisë

Forcës së Sigurisë së Kosovës

Komisionit Parlamentar për Siguri, Punë të Brendshme dhe Forcës së Sigurisë së Kosovës



26 
 

 

 

Sa i përket besimit të qytetarëve sipas etnisë dhe rajonit, vërejmë se besimi më i lartë i shqiptarëve në 

FSK është në rajonin e Ferizajt,  në Ministrin e FSK-së në rajonin e Prishtinës dhe të Prizrenit, 

ndërkaq, në Komisionin Parlamentar, në rajonin e Prishtinës dhe të Gjilanit. Besimi i serbëve në 

këto institucione mbetet në nivelin minimal pa marrë parasysh rajonin, pos besimit që e kanë serbët 

e Mitrovicës së Jugut, që është më i lartë krahasuar me serbët rezident në rajonet e tjera. Bashkësitë 

etnike të tjera, besimin mesatar më të lartë në këto institucione e kanë në rajonin e Ferizajit.  

 

 

 

 

 

 

 

 

 

 

 

 

 

 

1.00

2.00

3.00

4.00

5.00

Pr
ish

tin
a

M
itr

ov
ica

Pr
izr

en
i

Pe
ja

Fe
riz

aj

Gj
ak

ov
a

Gj
ila

n

Ve
riu

 i K
os

ov
ës

Pr
ish

tin
a

M
itr

ov
ica Pe

ja

Fe
riz

aj

Gj
ila

n

Ve
riu

 i K
os

ov
ës

Pr
ish

tin
a

M
itr

ov
ica

Pr
izr

en
i

Pe
ja

Fe
riz

aj

Gj
ak

ov
a

Ve
riu

 i K
os

ov
ës

Shqiptar Serb Të tjerë

Besueshmëria sipas etnisë  dhe rajonit

Ministrit të Forcës së Sigurisë

Forcës së Sigurisë së Kosovës

Komisionit Parlamentar për Siguri, Punë të Brendshme dhe Forcës së Sigurisë së Kosovës



27 
 

3. MONITORIMI I SEKTORIT TË INTELIGJENCËS 

 

Hyrje 

Çështja që e ka mbizotëruar sektorin e inteligjencës gjatë periudhës gusht-nëntor 2015, ka qenë 

rrjedhja e mundshme e informatave, që pretendohet të kenë dalë jashtë Ministrisë së FSK-së dhe t’i 

janë dorëzuar Serbisë. Për shkak të ndërlidhjes së ngushtë ndër-institucionale të sektorit të sigurisë, 

kjo çështje ngërthen Sektorin e Inteligjencës me atë të Forcave të Sigurisë së Kosovës. 

Edhe rrjedhja e informatave sipas raportimeve mediatike ka ndodhur në vitin 2011, kjo çështje është 

aktualizuar dy vite më pas, pra në vitin 2013, përmes Komisionit Parlamentar për Mbikëqyrje të 

AKI-së dhe opozitës që atë e kanë vënë edhe në seancë parlamentare. Meqë ky rast  u mbyll pa 

ndonjë sqarim më të hollësishëm, tema për rrjedhjen e mundshme të informatave të klasifikuara 

shtetërore - edhe përkundrejt mohimit kategorik nga ana e zyrtarëve të lartë nga Ministria e FSK-së - 

u riaktualizua sërish në vitin 2015, dhe atë nga raportimi i sërishëm i mediave dhe, më pas, nga 

deklaratat pohuese të Kryetarit të Komisionit Parlamentar për Mbikëqyrje të AKI-së, z. Haxhi Shala. 

Komisioni Parlamentar për mbikëqyrje të AKI-së, brenda kësaj periudhe ka mbajtur tri mbledhje që 

kanë qenë të mbyllura për publikun. Megjithatë, është inkurajues vullneti i Kryetarit të Komisionit, z. 

Haxhi Shala, për mbajtjen e mbledhjeve të tij në format të hapur.  

Matja e besimit të qytetarëve të Kosovës në AKI-në, Drejtorin  e saj dhe Komisionin Parlamentar 

për Mbikëqyjre të AKI-së, që është bërë në nëntor, përmes  hulumtimit të opinionit publik të 

kontraktuar nga KIPRED-i, ka vënë në pah një rënie të ndjeshme të besimit krahasuar me matjet e 

bëra katër muaj më parë, domethënë, në korrik të këtij viti. 

Pretendimi për rrjedhjen e mundshme të informatave të klasifikuara shtetërore 

Sipas raportimit të mediave, dyshohet që dosjet e çdo pjesëtari të Forcës së Sigurisë së Kosovës 

(FSK), të kadetëve të saj, si dhe të atyre që janë pjesë e stafit civil të Ministrisë së FSK-së, kanë rënë 

në duar të Shërbimit të Kundërzbulimit të Ushtrisë së Serbisë.53 Autoritetet e Kosovës kishin filluar 

hetimet për bartjen e këtyre informatave te një politikan i Serbisë nga Zv. Ministri i asaj kohe  i FSK-

së, z. Sllavisha Filipoviq. Kjo bartje e informatave dyshohet se ishte bërë në fund të vitit 201154, 

ndërkaq, kjo çështje u aktualizua në vitin 2013,55 dhe u riaktualizua në vitin 2015. Në këtë rast, 

Kryetari i Komisionit Parlamentar për Mbikëqyrjen e Agjencisë Kosovare për Inteligjencë (AKI), 

Haxhi Shala, ishte shprehur se “informatat mund të kenë rrëshqitur nga zëvendësministri i 

komunitetit serb në ministri të FSK-së sepse ai është zëvendësministër dhe zëvendësministrat kanë 

të drejtë të kenë informacione për gjithçka në secilin institucion. Ju duhet ta dini se në Ministrinë e 

FSK-së çdo herë kemi pasur një zëvendësministër nga radhët e komunitetit serb. Qeveria duhet të 

merret më seriozisht se kë po e emëron aty dhe kujt po i raporton çdo zëvendësministër i 

komuniteteve të tjera”.56  

Në kërkesën për sqarime shtesë lidhur me rrjedhën e mundshme të dokumenteve, Inspektori i 

Përgjithshëm i AKI-së, Shkelzen Sopjani, as nuk mohoi, dhe as nuk pohoi diçka të tillë, me arsytimin  

që kjo nuk bën pjesë në fushën e përgjegjësisë së Inspektorit të Përgjithshëm të AKI-së, dhe me këtë 

ai, në fakt, rekomandoi që kjo pyetje t’i drejtohet FSK-së.57 Në intervistën e zhvilluar nga KIPRED-i, 

zëdhënësi i MFSK, Ibrahim Shala, e mohoi kategorikisht rrjedhjen e informatave,58 edhe pse kjo  

ishte konfirmuar nga Ministri i atëhershëm i FSK-së, Agim Çeku, që në seancën parlamentare të vitit 

2013 citohet të ketë thënë “[...] është e vërtetë që strukturat tona përgjegjëse kompetente [gjithashtu] 

e kanë vërejtur një korrespodencë, shkëmbim e-mailash të zëvendësministrit, me një zyrtar të një 

partie politike në Beograd dhe në atë shkëmbim e-mail-ash kemi vlerësuar se nuk ka zbulim të 

                                                 
53  “Dokumente dhe dosje sekrete të FSK-së në duar të shërbimeve inteligjente serbe?!” 
http://tesheshi.com/dokumente-dhe-dosje-sekrete-te-fsk-se-ne-duar-te-sherbimeve-inteligjente-serbe/  
54 “Shteti Mbuloi Shkëmbimet e Zëvendësministrit” http://gazetajnk.com/?cid=1,3,5538  
55  Agim, kush është Sllavisha Filipovic, http://www.gazetaexpress.com/arkiva/agim-kush-eshte-sllavisha-filipovic-
112522/  
56 “Dosjet e pjesëtarëve të FSK-së në dorë të shërbimeve sekrete serbe” http://koha.net/?id=27&l=77029  
57 Intervistë me Inspektorin e Përgjithshëm të AKI-së, Shkelzen Sopjani, më 26 dhjetor 2015. 
58 Intervistë me Zëdhënësin e MFSK Ibrahim Shala, më 22 tetor 2015.  

http://tesheshi.com/dokumente-dhe-dosje-sekrete-te-fsk-se-ne-duar-te-sherbimeve-inteligjente-serbe/
http://gazetajnk.com/?cid=1,3,5538
http://www.gazetaexpress.com/arkiva/agim-kush-eshte-sllavisha-filipovic-112522/
http://www.gazetaexpress.com/arkiva/agim-kush-eshte-sllavisha-filipovic-112522/
http://koha.net/?id=27&l=77029

sekretit. Kështu, kjo dëshmon se ne jemi në ngjarje, e kemi zbuluar vetë. Kemi biseduar me 

zëvendësministrin dhe kemi vlerësuar se nuk është zbulim i sekretit të FSK-së”.59  

Rastin e kishte konfirmuar edhe deputeti nga radhët e Partisë Demokratike të Kosovës, si dhe ish 

anëtari i komisionit për mbikëqyrjen e Agjencisë së Inteligjencës, Fadil Demaku, që u shpreh se “[k]y 

rast ka ndodhur në fund të vitit 2011 dhe për të jam në dijeni qe një kohë të gjatë, sikurse që kanë 

qenë në dijeni edhe institucionet që është dashur të merren me të, si AKI-ja e institucione të tjera me 

të cilat ka protokolle FSK-ja”.60 Po ashtu, sipas prononcimit të Zyres për Media të Ministrisë së 

FSK-së, informatat janë gjetur në kompjuterin e Sllavisha Filipoviqit, ku thuhet se “[j]anë disa e-

maila, për çështje partiake të tyre, dhe në mesin e tyre, ishte edhe një e-mail për FSK-në, konkretisht 

që ka të bëjë me vendndodhjen e njësive të FSK-së”, por që Ministria në fjalë kishte vlerësuar që kjo 

nuk ishte shkelje sekreti.”61 

Kjo e bën të kuptohet që bartja e informatave jashtë institucioneve publike të Kosovës ka ndodhur, 

mirëpo, këto informata janë vlerësuar si jo të klasifikuara, prandaj edhe rasti ishte mbyllur në vitin 

2013, pa u ndërmarrë ndonjë hap shtesë institucional.  

 

Aspekti ligjor i klasifikimit, qasjes dhe transferimit të informacioneve shtetërore 

Sipas Ligjit për Klasifikimin e Informacioneve dhe Verifikimin e Sigurisë62, neni 6, informacioni 

mund të klasifikohet në njërin nga këto nivele: “tepër sekret”, “sekret”, “konfidencial”, “i kufizuar”. 

Sipas paragrafit të parë të nenit 7 të po këtij ligji, kompetencën për klasifikim e ka vetëm institucioni 

publik që e ka prodhuar informacionin. Kompetencat e klasifikimit mund të ndryshojnë sipas 

niveleve të klasifikimit. Sipas paragrafit të dytë të nenit 7, kompetencën origjinale për klasifikim në 

nivelin “tepër sekret” e kanë: Presidenti i Kosovës, Kryetari i Kuvendit të Kosovës, Kryeministri, 

Kryesuesi i Këshillit të Sigurisë së Kosovës, Drejtori i Agjencisë së Kosovës për Inteligjencë, 

Drejtori i përgjithshëm i Policisë së Kosovës, dhe Komandanti i Forcës së Sigurisë së Kosovës. Sipas 

paragrafit të dytë të këtij neni, këta persona e kanë, po ashtu të drejtën që kompetencën për 

klasifikim t’ia delegojnë vartësve të tyre të drejtpërdrejtë. Më tutje, sipas paragrafit të tretë të këtij 

                                                 
59  “Transkripti i mbledhjes plenare të Kuvendit të Republikës së Kosovës”, 2 maj 2013, fq. 25. 
http://www.kuvendikosoves.org/common/docs/proc/trans_s_2013_05_02_10_4908_al.pdf  
60 “Shteti Mbuloi Shkëmbimet e Zëvendësministrit” http://gazetajnk.com/?cid=1,3,5538  
61 Qeveria - Filipoviqi Zbuloi Njësitet e FSK-së, http://gazetajnk.com/?cid=1,1018,5597  
62 Ligji për Klasifikimin e Infromacioneve dhe Verifikimin e Sigurisë, http://aki-rks.org/RKS/2010-178-alb.pdf  

http://www.kuvendikosoves.org/common/docs/proc/trans_s_2013_05_02_10_4908_al.pdf
http://gazetajnk.com/?cid=1,3,5538
http://gazetajnk.com/?cid=1,1018,5597
http://aki-rks.org/RKS/2010-178-alb.pdf

neni, kompetencën origjinale të klasifikimit në nivelin “sekret”, “konfidenciale” dhe “e kufizuar” e 

kanë sekretarët e përhershëm, kryeshefat ekzekutivë apo drejtorët ekzekutivë të institucioneve 

publike dhe pozicionet e barasvlershme me ta, pos nëse ata këtë kompetencë ia delegojnë zyrtarëve 

të lartë vartës. 

Po ashtu, bazuar në nivelin e informacioneve të klasifikuara, këto informacione mund të 

transferohen vetëm në institucionet publike 63 , ndërkaq, për të patur qasje në informacionet e 

klasifikuara si konfidenciale, sekrete apo tepër sekrete, personi duhet të jetë i verifikuar, të ketë leje të 

vlefshme për sigurinë, të ketë nevojë për këto informacione ashtu që ta kryej misionin apo detyrën e 

vet zyrtare, dhe ta ketë nënshkruar deklaratën e konfidencialitetit.64 Pra, në rastin që e shqyrtojmë, 

edhe pse pozita e zëvendësministrit Filipoviq është politike, atij mund t’i delegohet qasja në 

informacione të klasifikuara, përderisa e ka verifikimin e nevojshëm të sigurisë dhe kualifikimin dhe 

përvojën adekuate për ta ushtruar përgjegjësinë e deleguar.65 

 

Ndërkaq, sa i përket kompetencës verifikuese, sipas Ligjit për Klasifikimin e Informacioneve dhe 

Verifikimin e Sigurisë, neni 24, Autoritet Verifikues që ka përgjegjësi për të zhvilluar procedura të 

verifikimit të sigurisë për të gjitha institucionet publike të Republikës së Kosovës dhe kontraktuesve 

të tyre është AKI-ja, dhe kjo themelon një departament të veçantë verifikimi që është përgjegjës për 

të zbatuar procedurat e verifikimit të sigurisë. Autoriteti verifikues Pas kryerjes së një procedure të 

verifikimit të sigurisë, autoriteti verifikues e ka, po ashtu, të drejtën të lëshojë edhe lejet mbi sigurinë 

personave.66  

Sipas zëdhënësit të MFSK-së, Ibrahim Shala, MFSK e ka formuar listën e informacionit të 

klasifikuar në datën 8 qershor 201267, pra një vit pas rastit Filipoviq. Megjithatë, meqë rasti Filipoviq 

është mbyllur nga ish-Ministri i FSK-së, Agim Çeku, 68  pasi që informacionet u vlerësuan si jo 

                                                 
63 Neni 17, paragrafi 1, Ligji për Klasifikimin e Infromacioneve dhe Verifikimin e Sigurisë.  
64 Neni 22, paragrafi 1, Ligji për Klasifikimin e Infromacioneve dhe Verifikimin e Sigurisë.  
65  Ligji për Klasifikimin e Infromacioneve dhe Verifikimin e Sigurisë, neni 23, paragrafi 4,  thotë: “[d]rejtuesi i 
institucionit publik, gjersa mbanë përgjegjësi përfundimtare, mund t’ia delegojë përgjegjësinë për të marrë vendim për 
lejimin e qasjes së informacione të klasifikuara dhe për administrimin e informacioneve të klasifikuara sipas këtij ligji një 
zyrtari të lartë të institucionit publik i cili e ka verifikimin e nevojshëm të sigurisë dhe ka kualifikimin dhe përvojën 
adekuate për të ushtruar përgjegjësinë e deleguar.” 
66 Neni 17, paragrafi 1, Ligji për Klasifikimin e Infromacioneve dhe Verifikimin e Sigurisë, neni 24, paragrafet 1, 2, 4.  
67 Intervistë me zëdhënësin e Ministrisë së FSK-së Ibrahim Shala, 25 nëntor 2015. 
68  “Transkripti i mbledhjes plenare të Kuvendit të Republikës së Kosovës”, 2 maj 2013, fq. 25. 
http://www.kuvendikosoves.org/common/docs/proc/trans_s_2013_05_02_10_4908_al.pdf  

http://www.kuvendikosoves.org/common/docs/proc/trans_s_2013_05_02_10_4908_al.pdf

sekrete, nuk bëhet fjalë, as për verifikim të mëtejmë, dhe as për sanksione të mundshme penale që 

janë të dhëna në nenin 50 të Ligjit për Klasifikimin e Informacioneve dhe Verifikimin e  Sigurisë.69 

(Mos) Përmbyllja e rastit  

Është e paqartë se çfarë ka ndodhur pas kësaj me ish zëvendësministrin e FSK-së, Filipoviq, i cili 

dihet se më pas u zëvendësua me znj. Jasmina Vanjiq, me vendimin që e mori ish-Kryeministri i 

Republikës së Kosovës, Hashim Thaçi.70 Ky zëvendësim u bë pa ndonjë sqarim zyrtar, në shtatorin e 

vitit 2013, katër muaj pas aktualizimit të çështjes në fjalë. 

Siç edhe mund të kuptohet, edhe përkundrejt kërkesave të mediave dhe opozitës për sqarime të 

hollësishme lidhur me rrjedhjen e mundshme të informacioneve të klasifikuara, kjo çështje, bazuar 

në deklarimet e krerëve të lartë të institucioneve përgjegjëse, ishte mbyllur në vitin 2013. Nëse punët 

qëndrojnë kështu, atëherë duhet kërkuar sqarime pse kjo çështje riaktualizohet pas dy vitesh. Kjo 

temë nuk u trajtua asnjëherë si temë në Komisionin Parlamentar për Mikëqyrje të AKI-së, por me 

deklarata në media nga ana e Kryetarit i këtij komisioni, ku ky lajm u plasua sikur të kishte ndodhur 

tash, dhe e ka ngjyrosjen e politizimit të një problemi që ka ndodhur shumë më herët. 

Duke patur parasysh ndjeshmërinë e sektorit, që ndërlidhet drejtpërdrejtë dhe thelbësisht me vetë 

funksionimin e shtetit, deklaratat publike nga cilido zyrtar i lartë shtetëror – dhe posaçërisht nga 

anëtarët e Komisionit Parlamentar për Mbikëqyrje të AKI-së – kanë rëndësi të veçantë tek opinioni 

publik, meqë deklaratat lidhur me temat që riciklohen nga e kaluara, dhe që nga ata prezentohen 

sikur të ishin tema aktuale, mund të krijojnë huti dhe përceptim të gabueshëm publik, si dhe humbje 

të besimit dhe kredibilitetit të mbikëqyrjes parlamentare të sektorit të iteligjencëss 

Komisioni Parlamentar për Mbikëqyrje të AKI-së 

Që nga muaji gusht, Komisioni Parlamentar për Mbikëqyrje të AKI-së është mbledhur tre herë.71 Në 

mbledhjen e muajit gusht të këtij komisioni, si pikë e rendit të ditës është trajtuar mbikëqyrja e 

zbatimit të Ligjit Nr.03/178 për Klasifkimin e Informacioneve dhe Verifikimin e Sigurisë; në 

                                                 
69 Sipas Ligjit për Klasifikimin e Infromacioneve dhe Verifikimin e Sigurisë, neni 50,  personi i cili pa autorizim publikon 
informacionin e klasifikuar ‘konfidencial’ dënohet me burgim prej një deri në pesë vite, për publikim të paautorizuar të 
informacionit të klasifikuar si ‘sekret’ tri deri në dhjetë vite, ndërsa për publikim të paautorizuar të informacionit të 
klasifikuar si tepër sekret, kryen vepër penale dhe dënohet me burgim prej pesë deri dymbëdhjetë vite. 
70 “Jasmina Vasiq emërohet zëvendësministre e FSK-së” http://koha.net/?id=8&arkiva=1&l=158181 
71 Shih: Takimet e KPMAKI, Kuvendi i Republikës së Kosovës, http://www.kuvendikosoves.org/?cid=1,110,131 

mbledhjen e muajit tetor, pikë e rendit të ditës ishte raportimi i Inspektorit të Përgjithshëm të 

Agjencisë së Kosovës për Inteligjencë Shkelzen Spojani, ndërkaq, në mbledhjen e muajit nëntor, 

pikë e rendit të ditës ishte shqyrtimi i projekt-buxhetit të AKI-së për vitin 2016. 

Mbledhjet e komisionit në fjalë, në vazhdën nga herat e kaluara, edhe kësaj radhe kanë vazhduar të 

mbahen tërësisht të mbyllura ndaj mediave, dhe, përsëri, nuk u dhanë kurfarë informacionesh për 

çështjet jo domosdoshmërisht të klasifikuara. Temat që mund të cilësohen si jo domosdoshmërisht 

të klasifikuara janë shqyrtimi i realizimit të punëve të Komisionit, apo mbikëqyrja e zbatimit të Ligjit 

Nr.03/178 për Klasifikimin e Informacioneve dhe Verifikimin e Sigurisë.72 Lidhur me këtë rutinë të 

punës, që mbizotërohet nga fshehtësia, shqetësimet e veta i ka shprehur edhe Kryetari i Komisionit, 

z. Haxhi Shala, që ndër të tjera tha se është i pakuptimtë insistimi i anëtarëve të komisionit, deputetë 

nga partitë e koalicionit qeveritar, që mbledhjet e këtij komisioni të mbahen çdo herë prapa dyerve të 

mbyllura.73 

Përndryshe, mbledhjet e komisioneve trajtohen në nenin 65 të rregullores  së Kuvendit të 

Republikës së Kosovës, në paragrafin e parë të të cilit thuhet decidivisht se mbledhjet e komisioneve 

të Kuvendit, në parim, janë të hapura, përveç rasteve kur një komision diskuton çështje 

konfidenciale të sigurisë, çështje komerciale konfidenciale ku institucionet e Republikës së Kosovës 

hyjnë me një palë të tretë, përgatit projekt-rekomandimet ose rekomandimet përfundimtare, 

përfshirë këtu edhe hartimin e raporteve të rëndësishme për Kuvendin, apo e vlerëson ndryshe.74 

Më konkretisht, në mbledhjet e Komisionit Parlamentar për Mbikëqyrje të AKI-së, nëse pikat e 

rendit të ditës në parim nuk anë konfidencialitet që e cenon sigurinë e vendit, atëherë është e 

paarsyeshme mbajtja e mbledhjeve të mbyllura për media, domethënë, për opinionin publik. Hapja e 

komisionit në fjalë – kuptohet, në pajtim me ligjet relevante – është e një rëndësie thelbësore, dhe në 

këtë rast edhe shoqëria civile do të mund ta jipte kontributin e vet, gjë kjo që është mbështetur edhe 

nga vetë Kryetari i Komisionit, z. Haxhi Shala. Prandaj, është koha e fundit që Komisioni 

Parlamentar për Mbikëqyrje të AKI-së të bëhet më transparent, dhe që mbledhjet e veta t’i mbajë në 

një format të hapur, sa herë që rrethanat e lejojnë këtë. 

                                                 
72 Shih: Agjenda e mbledhjes së KPMAKI e datës 22.07.2015, http://www.kuvendikosoves.org/?cid=1,110,131 
73 Intervistë me Kryetarin e Komisionit Parlamentar për Mbikëqyrje të AKI-së, më 30.10.2015. 
74Rregullorja e Kuvendit të Republikës së Kosovës, 29 prill 2010, Prishtinë, 
http://www.kuvendikosoves.org/common/docs/Rr_K_RK_29_04_2010_1.pdf  

http://www.kuvendikosoves.org/common/docs/Rr_K_RK_29_04_2010_1.pdf

Besimi i qytetarëve në Agjencinë e Kosovës për Inteligjencë, në Drejtorin e Agjencisë së 

Kosovës për Inteligjencë, dhe në Komisionin Parlamentar për Mbikëqyrjen e Agjencisë 

Kosovare për Inteligjencë 

 

Qytetarët e anketuar në muajin nëntor 2015, kanë patur mundësinë që nivelin e besimit që e kanë 

për institucionet apo krerët institucional të Sektorit të Inteligjencës ta shprehin me numra, dhe atë 

nga numri 1 deri në 5, ku me 1 vlerësohet niveli më i ulët i besimit, ndërkaq me 5 më i larti.  

 

Sa i përket besimit të përgjithshëm të qytetarëve 

të Kosovës, Agjencia e Kosovës për Inteligjencë 

gëzon besimin më të madh, por me një dallim 

fare të vogël nga Komisioni Parlamentar për 

AKI. Në fund, sa i përket besimit të qytetarëve, 

është Drejtori i Agjencisë së Kosovës për 

Inteligjencë. 

 

 Nëse krahasojmë anketimet për muajt korrik 

dhe, shohim një rënie të konsiderueshme të 

besimit. Besimi i muajit nëntor, në të tre 

institucionet të sektorit të inteligjencës, e ka një 

rënie mesatare prej -0.45 nga besimi i shprehur 

në muajin korrik.  

 

Pyetja e njëjtë sa i përket besimit në tre 

institucionet që kanë të bëjnë me intelegjencën e 

Kosovës, Drejtorin e AKI-së, dhe me 

Komisionin Parlamentar për AKI, u është 

shtruar edhe pjestarëve të komuniteteve etnike të 

Kosovës, dhe besimin më të lartë e kanë 

shprehur komunitetet joshqiptare dhe joserbe, 

dhe posaçërisht në AKI. Më pas, komuniteti 

shqiptar ka besim përafërsisht mesatar në institucionet e paraqitura në tabelë, ndërkaq, komuniteti 

serb ka besim minimal.  

 

Sa u përket shqiptarëve rezident në veri të 

Kosovës, ata besimin më të lartë e kanë në 

AKI, ndërkaq, besimi në Drejtorin e AKI-së 

dhe në Komisionin Parlamentar për AKI është 

nën mesatare.  

 

Ndër klasifikimet e kësaj matjeje të opinionit 

publik, është bërë edhe matja e besimit të 

serbëve që janë rezident në jug dhe në veri të 

Kosovës. Besimi i tyre ndaj AKI-së, Drejtorit të 

AKI-së dhe Komisionit Parlamentar për AKI 

ka një nivel shumë të ulët. Pra, në të tre pyetjet 

e shtruara, vlerësimi i besimit të komunitetit 

serb është minimal, pa dallim të madh se në 

cilën pjesë të territorit të Kosovës jetojnë. 

 

Lidhur me besimin sipas rajoneve të Kosovës, 

Prizreni i ka dhënë vlerësimet relativisht më të 

larta. Po ashtu, krahasuar me rajonet e tjera të 

Kosovës, vërehet një besim nën mesatare në 

Pejë dhe në Gjilan, që ka vlerë mesatare rreth 

2.0, dhe vlerë pothuaj minimale në veriun e 

Kosovës.  

 

Sa i përket besimit në AKI-në, Drejtorin e AKI-së, dhe Komisionin Parlamentar për AKI, bazuar 

sipas rajoneve dhe etnive të Kosovës, komuniteti serb në Kosovë, pavarësisht vendndodhjes, e kanë 

besimin minimal në tre institucionet e dhëna në sondazh (përveç në Mitrovicë). Ndërkaq, 

komunitetet tjera joshumicë në Kosovë, marrë në përgjithësi, kanë besim më të lartë në këto 

institucione, krahas komunitetit shumicë shqiptar, në pothuaj të gjitha rajonet (pos në atë të 

Gjakovës dhe Mitrovicës). 

4. (MOS)FUNKSIONIMI I KËSHILLIT TË SIGURISË TË KOSOVËS:  

 

Hyrje 

 

Mënyrat si shtetet i zhvillojnë politikat e sigurisë dhe si i koordinojnë institucionet dhe agjencitë 

qeveritare gjatë zbatimit të tyre, kanë rol fundamental për suksesin apo dështimin në ballafaqimin me 

rreziqet dhe kërcënimet e sigurisë. Një rol të tillë për Republikës Kosovën e ka Këshilli i Sigurisë së 

Kosovës (mëtutje Këshilli i Sigurisë), që sipas Kushtetutës së vendit ka rol këshilldhënës,75 dhe në 

situata të zakonshme kryesohet nga Kryeministri i vendit, ndërkaq, në rast të shpalljes së gjendjes së 

jashtëzakonshme, kryesohet nga Presidenti i vendit dhe ushtron edhe funksione ekzekutive në 

çështjet që kanë të bëjnë me këtë gjendje76.  

 

Këshilli i Sigurisë përbëhet nga anëtarët e përhershëm me autoritet ekzekutiv,77 ku njëri prej tyre 

duhet të jetë nga komuniteti serb,78 si dhe nga anëtarët e përhershëm me rol këshilldhënës,79 ndërkaq, 

në cilësinë e vëzhguesit mund të marrin pjesë edhe Kryetari i Komisionit Parlamentar për Siguri dhe 

Kryetari i Komisionit për të Drejtat dhe Interesat e Komuniteteve.80 Këshilli i Sigurisë i ka edhe 

organet e veta mbështetëse, Sekretariatin, Qendrën e Situatave dhe Komisionet Koordinuese, 

domethënë, Komisionin për Inteligjencë dhe komisionet e tjera që mund të themelohen sipas 

nevojës81. Këshilli i Sigurisë, sipas ligjit pë themelimin e tij, duhet të mbikëqyret nga “Komisioni 

përkatës parlamentar”82 i Kuvendit të Kosovës. 

 

Këshilli Sigurisë është themeluar në qershor të vitit 2008, me hyrjen në fuqi të ligjit për themelimin e 

tij. Gjatë periudhës shtatëvjeçare të ekzistencës së tij, Këshilli i Sigurisë, nga njëra anë ka ngecur në 

forcimin e vet organizativ, dhe nga tjetra, është anashkaluar nga kryeministrat e vendit, si institucion 

këshilldhënës dhe vendimarrës për çështjet e sigurisë.  

                                                 
75  Neni 127, pika 1, Kushtetuta e Republikës së Kosovës (2008). http://www.kryeministri-
ks.net/repository/docs/Kushtetuta.e.Republikes.se.Kosoves.pdf 
76 Ibid. Neni, 131, pika 8.  
77  Neni 3, Pika.3.1, Ligji për Themelimin e Këshillit të Sigurisë së Kosovës (03/L-050), 2 qershor 2008, 
http://www.kuvendikosoves.org/common/docs/ligjet/2008_03-L050_al.pdf  
78 Ibid. Pika 3.2. 
79 Ibid, pika 3.4. 
80 Ibid, pika 3.6. 
81 Ibid. Kreu VII: Organet mbështetëse 
82 Ibid. Neni 9 

http://www.kryeministri-ks.net/repository/docs/Kushtetuta.e.Republikes.se.Kosoves.pdf
http://www.kryeministri-ks.net/repository/docs/Kushtetuta.e.Republikes.se.Kosoves.pdf
http://www.kuvendikosoves.org/common/docs/ligjet/2008_03-L050_al.pdf

Qëllim i këtij punimi është ta bëjë një analizë të shkurtër të praktikave të deritanishme të punës, si 

dhe të kapaciteteve institucionale dhe organizative të Këshillit të Sigurisë, të Sekretariatit, si dhe të 

mbikëqyrjes parlamentare, t'i tregojë defiçiencat kyçe, dhe t’i identifikojë opcionet për fuqizimin dhe 

reformimin e tij.  

 

Këshilli i Sigurisë së Kosovës: Mosfunskionimi përmes anashkalimit në situata të 

ndërlikuara dhe funksionimi i cunguar i shndërruar në normalitet  

 

Gjatë procesit të hulumtimit dhe të mbledhjes së fakteve relevante për praktikat e punës së Këshillit 

të Sigurisë, KIPRED-i ka vërejtur dy trajta të veçanta të (mos)funksioninimit të këtij institucioni, dhe 

atë mosfunksionimin përmes anashkalimit në situata të ndërlikuara të sigurisë, dhe funksionimin e 

cunguar në situata të zakonshme. Në vazhdim do t’i analizojmë shkurtimisht këto dy trajta të 

(mos)funksionimit të Këshillit të Sigurisë, si dhe implikimet e mundshme në menaxhimin e sektorit 

të sigurisë të Kosovës    

 

 Mosfunksionimi përmes anashkalimit në situatat e ndërlikuara 

Për ta analizuar veçorinë e mosfuksionimit përmes anashkalimit, do ta trajtojmë  shpërfilljen e 

Këshillit të Sigurisë nga Kryeministrat e Kosovës në situatat më të ndërlikuara me të cilat u Kosova 

u ballafaqua gjatë shtatë viteve që nga themelimi i Këshillit të Sigurisë. Këto situata janë intervenimi i 

njësisë speciale të Policisë së Kosovës (ROSU) në veri të vendit në vitin 2011, ngjarjet në Kumanovë 

të prillit 2015, si dhe kërcënimet nga sulmet terroriste gjatë verës së kaluar.  

 

Operacioni i ROSU-së në veri të Kosovës, ekzekutimi i të cilit filloi në orët e hershme të mëngjesit 

të 25 korrikut 2011, është mbajtur në konfidencialitet të plotë nga Kryeministri i asokohshëm, z. 

Hashim Thaçi, që njëkohësisht ishte edhe urdhërdhënësi i tij. Me këtë rast, jo vetëm që Këshilli i 

Sigurisë u anashkalua në tërësi gjatë procesit të këshillimit dhe vendimarrjes për dërgimin e ROSU-së 

në veri, por edhe vetë Presidentja e Kosovës, znj. Jahjaga, për operacionin u informua vetëm 18 orë 

pas fillimit të tij, edhe përkundrejt kërkesave që Kabineti i saj ia drejtoi ish-Kryeministrit Thaçi për 

takim dhe për informim . Brenda këtyre 18 orëve, Kryeministri Thaçi ka refuzuar t’i lajmërohet në 

telefon Presidentes së vendit,83 e cila është ajo që e ka mandatin kushtetues, si për shpalljen e 

gjendjes së jashtëzakonshme, ashtu edhe për udhëheqjen e Këshillit të Sigurisë në këtë gjendje.   

 

Për më tepër, anashkalimi dhe shpërfillja e Këshillit të Sigurisë nga ish-Kryeministri Thaçi nuk 

përfundon me kaq. Dy javë pas operacionit në veri, në një situatë të një nevoje emergjente për 

menaxhimin e pasojave në raport me akterët ndërkombëtar, u themelua një grup konsultues dhe 

koordinues në përbërje prej ish-Kryeminsitrit Thaçi, Ministrit të Drejtësisë z. Hajredin Kuçi, ish-zv. 

Kryeministreshës, znj. Edita Tahiri, ish-zv. Kryeministreshës dhe Ministreshës së Tregtisë dhe 

Industrisë, znj. Mimoza Kusari, ish-Ministrit të Brendshëm, z. Bajram Rexhepi, ish-Ministrit të 

Jashtëm, Enver Hoxhaj, ish-Ministreshës për Integrime Evropiane znj. Vlora Çitaku, fillimisht z. 

Arbër Vllahiu, dhe më pas z. Ilir Deda nga Presidenca, dhe Shefi i Stafit të Kryeministrit, z. Bekim 

Çollaku.  Ky grup, që kishte karakter të formulimit të politikave dhe të vendimmarrjes, funksionoi 

deri në fund të shtatorit 2011, dhe brenda kësaj periudhe mbajti 12 takime - dhe gjatë gjithë kësaj 

kohe nuk u mbajt as edhe një mbedhje e vetme e Këshillit të Sigurisë.  

 

Mirëpo, po ta shikojmë më me kujdes, vërejmë që ky grup e kishte një përbërje të ngushtuar të 

anëtarëve të përhershëm të Këshillit të Sigurisë. Në përbërjen e tij nuk ishin ish-zv. Kryeministrat, z. 

Behxhet Pacolli dhe z. Bujar Bukoshi, ish-Ministri i FSK-së, z. Agim Çeku dhe ish-Ministri për 

Komunitete dhe Kthim, z. Sasha Rashiq, ndërkaq, ish-Ministresha Çitaku ishte anëtarja e vetme e 

këtij grupi që nuk ishte anëtare e Këshillit. Një kësi anashkalimi i Këshillit të Sigurisë vë në pah 

faktin se sa joserioze ishte mënyra e trajtimit të tij nga ana e ish-Kryeministrit Thaçi - pikërisht 

atëherë kur ky institucion u desht ta përmbushte funksionin e vet, të mandatuar me Kushtetutë e me 

ligj, ky u defunksionalizua.  

 

Anashkalime të ngjajshme të Këshillit të Sigurisë, por jo me skajshmërinë e mos-koordinimit me 

Presidenten e Kosovës, u praktikuan edhe gjatë konfliktit të armatosur në Kumanovë, më 9 maj, si 

dhe gjatë periudhëns qershor-gusht 2015, kur vendi u kërcënua nga sulmet terroriste të 

eksponentëve të radikalizmit dhe ekstremizmit islamik. Këshilli i Sigurisë përsëri nuk mbajti as edhe 

një takim të vetëm gjatë kësaj periudhe, dhe menaxhimi i situatës së sigurisë u bë përmes takimeve 

joformale të Presidentes, Kryeministrit, Ministrit të Brendshëm, Drejtorit të Policisë dhe Drejtorit të 

AKI-së. Një nga arsyet e anashkalimit të Këshillit të Sigurisë ishte edhe mos-ndarja e informatave me 
                                                 
83 Ibid.  

anëtarin e përhershëm të komunitetit serb, Ministrin për Kthim dhe Komunitete,z. Delibor Jevtiq, 

nga frika e rrjedhjes së informatave84. 

 

Anashkalimet e dritashme të Këshillit të Sigurisë nga kryeministrat e vendit, përmes grupeve ad-hoc 

të formuara në situata të ndërlikuara e shpërfaqin, si personalizimim, ashtu edhe brishtësinë 

institucionale të menaxhimit të sektorit të sigurisë në Kosovë, i cili vuan nga mos-besimet personale 

ndërmjet krerëve të institucioneve të sigurisë të vendit, si dhe nga mosbesimi etnik ndërmjet 

pjestarëve të koalicionit qeveritar, edhe përkundrejt faktit që ky trend ka filluar të përmirësohet nga 

Kryeministri gjatë muajit të kaluar, kur vendi u ballafaqua sërish me rrezikun e terrorizmit, pas 

sulmeve terroriste të 13 nëntorit  2015 në Paris.  

 

Nëse kryeministrat e Kosovës i vazhdojnë praktikat e tilla të menaxhimit të sektorit të sigurisë, 

përmes anashkalimit të Këshillit të Sigurisë, në rast të gjendjes së jashtëzakonshme vendi mund të 

përballet me kolaps institucional, meqë Presidenti i vendit, si kryesues dhe udhëheqës i Këshillit të 

Sigurisë, tash me kompetenca ekzekutive, para vetes do ta ketë një institucion jofunksional dhe pa 

rutina të zhvilluara dhe të vendosura të punës. Siguria që e gëzon Kosova për shkak të pranisë së 

KFOR-it nuk bën që kryeministrave të saj t’ua japë  luksin e anashkalimit dhe të defunksionalizimit 

të Këshillit të Sigurisë. 

 

 Funksionimi i cunguar shndërruar në normalitet 

Trajtimin i funksionimit të cunguar të Këshilli i Sigurisë në situata të zakonshme, fillimisht do ta 

bëjmë përmes analizimit të zbatimit të kompetencave të tij ligjore 85 . Këshilli i Sigurisë e ka 

kompetencën e ofrimit të komenteve me shkrim. para miratimit nga ana e Qeverisë së Kosovës të të 

gjitha projektligjeve që kanë të bëjnë me sektorin e sigurisë dhe me institucionet e tij, shqyrtimin e 

platformës vjetore të inteligjencës dhe të prioriteteve strategjike për Agjencinë e Inteligjencës së 

Kosovës (AKI), rishikimin e politikave dhe të planeve strategjike, të paraqitura nga Ministri i Punëve 

të Brendshme, që kanë të bëjnë me Policinë e Kosovës, dhe shqyrtimin e politikave dhe të planeve 

strategjike të paraqitura nga Ministri i Punëve të Brendshme që kanë të bëjnë me Shërbimin e 

Doganave. Nga të gjitha këtokompetenca, Këshilli i Sigurisë e ka ushtruar vetëm aprovimin e 

                                                 
84 Intervistë e KIPRED-it me një zyrtar të lartë të Qeverisë së Kosovës, 25 korrik, 2015 
85 Ibid. Neni 2 

platformës vjetore të inteligjencës dhe të prioriteteve për AKI-në, ndërkaq, të gjitha ligjet dhe 

dokumentet e tjera relevante Qeveria e Kosovës i ka trajtuar drejtëpërdrejt86, pa kurrfarë shqyrtimi 

paraprak nga ana e këtij Këshilli. 

 

Po ashtu, Këshilli i Sigurisë, por edhe Qeveria e Kosovës, nuk e kanë trajtuar planin qeverisës 

dhjetëvjeçar për Forcën e Sigurisë së Kosovës, meqë kjo e fundit ka mbetur peng e transformimit të 

vet në Forcën e Armatosur. Për më tepër, është interesant fakti që edhe pse parashihet me ligj87, 

Presidentja e Kosovës, znj. Atifete Jahjaga, së paku në këtë mandat të Qeverisë Mustafa, nga Këshilli 

i Sigurisë asnjëherë nuk kërkoi këshilla rreth ndonjë çështjeje të caktuar88. 

 

Megjithatë, rasti më eklatant i funksionimit të cunguar të Këshillit të Sigurisë në situatat e zakonshme 

gjatë mandatit të kaluar qeverisës, ishte anashkalimi i tij nga Qeveria e Kosovës me rastin e draftimit 

të  rekomandimeve të Rishikimit Strategjik të Sektorit të Sigurisë (RSSS), që ishte edhe kompetenca e 

tij fundamentale kushtetuees dhe ligjore. RSSS e filloi punën e vet më 21 mars 2012, dhe 

rekomandimet e tij u aprovuan nga Qeveria e Kosovës më 4 mars 2014, në të cilin rast mandatin 

Këshilli të Sigurisë e mori Komiteti Drejtues i RSSS nën udhëheqjen e ish-Ministrit të FSK-së.89  

Ndërkohë që në Këshillin e Sigurisë pjesëmarrja e të paktën një ministri nga komuniteti serb është e 

obligueshme 90 , në përbërjen e Komitetit Drejtues të RSSS-së nuk ishte  asnjë pjesëtar nga ky 

komunitet. 

 

Për më tepër, kryesuesi i Këshillit të Sigurisë, domethënë Kryeministri i Kosovës, e ka kompetencën 

ligjore për formimin e Komisionit Koordinues për Inteligjencë, i cili duhet të kryesohet nga vet ai, 

dhe pjestarë të tij janë “Sekretari i Këshillit të Sigurisë së Kosovës dhe përfaqësuesit e lartë të 

Policisë së Kosovës, Agjencisë së Kosovës për Inteligjencë, Forcës së Sigurisë së Kosovës, Shërbimit 

Doganor, dhe çfarëdo agjencie apo organizate e autorizuar sipas ligjit ka mandat për kryerjen e 

                                                 
86 Intervistë me z. Edon Myftari, Këshilltar për Siguri i Kryeministrit Mustafa, 4 nëntor 2015 
87  Neni 2.9. Ligji për Themelimin e Këshillit të Sigurisë së Kosovës (03/L-050), 2 qershor 2008, 
http://www.kuvendikosoves.org/common/docs/ligjet/2008_03-L050_al.pdf 
88 Intervistë me z. Edon Myftari, Këshilltar për Siguri i Kryeministrit Mustafa, 4 nëntor 2015 
89 Qeveria e Republikës së Kosovës, Vendim për miratimin e nismës për Rishikimin Strategjik të Sektorit të Sigurisë, 
Prishtinë, 21 mars 2012 
90  Neni 3.2. Ligji për Themelimin e Këshillit të Sigurisë së Kosovës (03/L-050), 2 qershor 2008, 
http://www.kuvendikosoves.org/common/docs/ligjet/2008_03-L050_al.pdf 

http://www.kuvendikosoves.org/common/docs/ligjet/2008_03-L050_al.pdf
http://www.kuvendikosoves.org/common/docs/ligjet/2008_03-L050_al.pdf

aktiviteteve të inteligjencës” 91 , dhe ky Komision duhet t’i raportojë Këshillit të Sigurisë. Ky 

Komision nuk është themeluar ende, dhe në vend të funksionalizimit të tij, Kryemistri praktikon 

takime ad-hoc me agjencitë përkatëse.92  

 

Mosthemelimi i Komisionit për Inteligjencë vë në pah një të metë të madhe në menaxhimin e 

sektorit të sigurisë së Kosovës, atë të mungesës së koordinimit institucional të 

agjencive/organizatave përkatëse që e kanë mandatin e kryerjes së aktiviteteve të inteligjencës, gjë 

kjo që mund të ketë pasoja të rënda në rast të ballafaqimit me rreziqe të sigurisë, por edhe në 

vlerësimin strategjik të gjendjes së sigurisë në vend, dhe që, nga ana tjetër, shpreh trendin e 

përgjithshëm të mbizotërimit të informalitetit në vend të instituticionalizmit, përmes anashkalimi të 

këtij funksioni substancial të Këshillit të Sigurisë. 

 

Sa i përket takimeve të Këshillit të Sigurisë në situata të zakonshme, trend i përgjitshëm ka qenë 

mbajtja e mbledhjeve të tij me dinamikën e përcaktuar me ligj93, pra jo më pak se një herë në tre 

muaj,94 mirëpo këto takime kanë qenë më tepër formale se substanciale, dhe situata e sigurisë në 

vend është diskutuar fare pak, ndërkaq, informata analitike dhe vlerësime strategjike për situatën e 

sigurisë së Kosovës pothuaja se nuk ka patur fare.95 Megjithatë, në tre muajt e fundit vërehet një 

përmirësim i praktikave të funksionimit të Këshillit të Sigurisë sa i përket trajtimit të dokumenteve 

strategjike të sigurisë, dhe, po ashtu, edhe sa i përket komunikimit me publikun lidhur me rreziqet e 

sigurisë.  

 

Kështu, në mbledhjen e 7 shtatorit 2015, Këshilli i Sigurisë shqyrtoi dhe aprovoi Draft-Strategjinë 

Nacionale për Parandalimin e Ekstremizmit të Dhunshëm dhe Radikalizmit që shpie në 

Terrorizëm96, i cili më pastaj, ashtu siç është e paraparë me ligj, duhet të aprovohet nga Qeveria e 

Kosovës.  

 

                                                 
91  Neni 18, Ligji për Themelimin e Këshillit të Sigurisë së Kosovës (03/L-050), 2 qershor 2008, 
http://www.kuvendikosoves.org/common/docs/ligjet/2008_03-L050_al.pdf  
92 Intervistë me z. Edon Myftari, Këshilltar për Siguri i Kryeministrit Mustafa, 4 nëntor 2015 
93 Ibid, Neni 5 
94 Intervistë me z. Afrim Haxhiu, Sekretar i Sekretariatit të Këshillit të Sigurisë së Kosovës, më 22 tetor 2015 
95 Intervistë me z. Ilir Deda, ish-Këshilltar i Lartë i Presidentes Jahjaga. 7 nëntor 2015 
96 Komunikatë për Media, Qeveria e Republikës së Kosovës, 7 shtator 2015, http://www.kryeministri-
ks.net/?page=1,9,5209 

http://www.kuvendikosoves.org/common/docs/ligjet/2008_03-L050_al.pdf
http://www.kryeministri-ks.net/?page=1,9,5209
http://www.kryeministri-ks.net/?page=1,9,5209

Po ashtu, në mbedhjen e 16 nëntorit 2015 u shqyrtua gjendja e sigurisë pas sulemeve terroriste në 

Paris, me ç’rast u bë e ditur se janë shtuar masat dhe vigjilenca në vendet publike, institucionet 

publike, përfaqësitë diplomatike, objektet kulturore e fetare, si dhe në mjediset e përziera etnike97, 

ndërkaq, në mbledhjen e 23 nëntorit 2015 u kumtua se janë rritur edhe më tutje masat e sigurisë dhe 

gatishmëria operacionale me qëllim të parandalimit të kërcënimeve nga terrorizmi, dhe, po ashtu, për 

herë të parë u kërkua bashkëpunimi i qytetarëve, duke përfshirë këtu edhe kërkesën për 

mosfrekuentim në ambiente të caktuara që mund të jenë cak i sulmeve, si dhe vënien në dispozicion 

të numrave telefonikë në rast të çfarëdo shqetësimi98.  

 

Mirëpo, nëse komunikatat nga mbledhjet e Këshillit të Sigurisë të 16 dhe 23 nëntorit 2015 shikohen 

më me kujdes, vërehet se ndërkohë që flitet për rritjen e masave të sigurisë, nuk komunikohet niveli i 

rrezikut me të cilin ballafaqohet vendi.Edhe përkundrejt marrjes së këtyre masave nga Këshilli i 

Sigurisë, ashtu siç është theksuar edhe në botimin e kaluar të këtij Observeri, Kosova nuk e ka as 

ndonjë akt juridik me të cilin përcaktohet niveli i kërcënimeve dhe i rreziqeve të sigurisë, as autoritet 

që e përcakton këtë nivel, përpos gjendjes së jashtëzakonshme 99 , dhe, po ashtu, nuk e ka të 

përcaktuar juridikisht infrastrukturën kritike që duhet mbrojtur në raste të kërcënimeve dhe të 

rreziqeve të sigurisë.  

 

Shtimi i masave të sigurisë dhe i gatishmërisë operative të institucioneve përkatëse të vendit duhet të 

jetë proporcional me nivelin e përcaktuar të rreziqeve të sigurisë, dhe ky duhet t’u bëhet i ditur 

qytetarëve me qëllim që të shmanget paniku, dhe, po ashtu, me qëllim që të shmanget edhe 

mundësia e interpretimeve dhe manipulimeve të ndryshme politike. Për këtë arsye, është e 

domosdoshme që Ligji për Themelimin e Këshillit të Sigurisë të amandamentohet, ashtu që këtij 

institucioni t’i jipet kompetenca për përcaktimin e nivelit të rrezikut të sigurisë, si dhe ajo e 

përcaktimit të infrastrukturës kritike, e të cilat kompetenca, më pas, duhet të specifikohen me akte 

përkatëse nënligjore. 

 

                                                 
97  Komunikatë për Media, Qeveria e Republikës së Kosovës, 16 nëntor 2015, http://www.kryeministri-
ks.net/?page=1,9,5379 
98  Komunikatë për Media, Qeveria e Republikës së Kosovës, 23 nëntor 2015, http://www.kryeministri-
ks.net/?page=1,9,5393 
99 Kreu VII, Gjendja e jashtëzakonshme, Ligji për Themelimin e Këshillit të Sigurisë së Kosovës (03/L-050), 2 qershor 
2008, http://www.kuvendikosoves.org/common/docs/ligjet/2008_03-L050_al.pdf 

http://www.kryeministri-ks.net/?page=1,9,5379
http://www.kryeministri-ks.net/?page=1,9,5379
http://www.kryeministri-ks.net/?page=1,9,5393
http://www.kryeministri-ks.net/?page=1,9,5393
http://www.kuvendikosoves.org/common/docs/ligjet/2008_03-L050_al.pdf

Nga faktet dhe analiza e mësipërme konkludohet që Këshilli i Sigurisë, edhe në situatat e 

zakonshme, është shumë më tepër një institucion që ekziston  sa për sy e faqe, se sa për t’i shërbyer 

vendit duke i kryer obligimet e veta kushtetuese dhe ligjore. Kryeministrat e Kosovës i kanë 

shpërfillur kompetencat e Këshillit të Sigurisë në mënyrë sistematike. Këto ompetenca në rastin më 

të mirë janë ushtruar nga Qeveria e Kosovës apo nga “Komitete Drejtuese” të dekretuara atypëraty 

nga kjo Qeveri, ndërkaq, në rastin më të keq, me takime ad-hoc të kryeministrave me krerët e 

institucioneve të sigurisë. Rrjedhimisht, është e qartë që funksionimi Këshillit të Sigurisë dhe 

përmbushja e kompetencave dhe obligimeve të tij kushtetuese dhe ligjore është në duart e 

kryeministrit të vendit, dhe që suksesi apo dështimi i këtij institucioni kyç të sigurisë varet 

ekskluzivisht nga ai. Dhe, nëse vazhdohet me praktikat e deritanishme mbizotëruese të 

(mos)funksionimit të Këshillit të Sigurisë, do të vëhet në pikëpyetje vetë arsyeshmëria e ekzistencës 

së tij, si dhe kapaciteti shtetëror i Kosovës për një qeverisje dhe menaxhim demokratik dhe të 

efektshëm të sektorit të vet të sigurisë. 

 

 Mungesa e mbikëqyrjes parlamentare.   

Këshilli i Sigurisë është i vetmi institucion i sigurisë, mbikëqyrja parlamentare e të cilit ka mbetur 

pezull dhe nuk është zbatuar asnjë herë deri më tash, edhe përkundrejt obligimit ligjor100 që e ka 

Kryesuesi (Kryeministri) për ta dorëzuar “Raportin Vjetor të Aktiviteteve për diskutim dhe miratim 

nga ‘komisioni përkatës i Kuvendit” për vitin e kaluar, dhe atë jo më vonë se deri në muajin mars, si 

dhe kompetencës së këtij “Komisioni përkatës për të kërkuar raporte rreth aktiviteteve specifike të 

Këshillit të Sigurisë së Kosovës kurdo që konstatohet e nevojshme’101.  

 

Mosdefinimi me ligj i “Komisionit përkatës”, ka patur si pasojë edhe mospërgatitjen e as edhe një 

Raporti të vetëm Vjetor të Aktiviteteve nga ana e Këshillit të Sigurisë, 102  duke vënë kësisoj në 

pikëpyetje, edhe memorien institucionale, nga njëra anë, edhe qeverisjen demokratike të sektorit të 

sigurisë, nga ana tjetër. Për më tepër, Kryetari i Komisionit Parlamentar për Siguri,103 dhe Kryetari i 

Komisionit për të Drejtat dhe Interesat e Komuniteteve, nuk janë ftuar asnjë herë nga Kryeministri 

                                                 
100 Ibid. Neni 9 
101 Ibid. Neni 9, Pika 1 
102 Intervistë me z. Edon Myftari, Këshilltar për Siguri i Kryeministrit Mustafa, 4 nëntor 2015 
103 Ky Komision është riemërtuar në Komisionin Parlamentar për Siguri, Punë të Brendshme, dhe Mbikqyrje të FSK-së 

për të marrë pjesë në cilësinë e vëzhguesit në ndonjërën nga mbledhjet e Këshillit të Sigurisë , edhe 

pse ligji për themelimin e tij ju mundëson këtë.104  

 

Sidoqoftë , edhe ky problem ka mundur të zgjidhet potë kishte patur iniciativë nga Kuvendi i 

Kosovës, mirëpo ai ka dështuar ta bënte këtë që prej themelimit të Këshillit të Sigurisë. Këshilli i 

Sigurisë ka mundur të mbikëqyret nga Komisioni Parlamentar për Siguri, Punë të Brendshme dhe 

Mbikëqyrjen e FSK-së, apo së bashku me Komisionin për Inteligjencë, dhe për ta bërë këtë nuk ka 

patur kurfarë pengesash ligjore. Duke patur parasysh faktin që Këshilli i Sigurisë mbulon Punët e 

Brendshme, Forcën e Sigurisë, Inteligjencën, si dhe çështjet e tjera të sigurisë, formati më adekuat 

mund të jetë ai i mbikëqyrjes mandatore nga ana e Komisionit Parlamentar për Siguri, Punë të 

Brendshme dhe Mbikëqyrjen e FSK-së, në përbërjen e tij të zgjeruar, në të cilën do të merrnin pjesë 

edhe Kryetari dhe Nënkryetarët e Komisionit Parlamentar për Inteligjencë.  

 

Meqë mungesa e përcaktimit decidiv të “Komisionit përkatës të Kuvendit” është bërë problematike 

për mbikëqyrjen parlamentare të Këshillit të Sigurisë, nevoja e trajtimit të kësaj çështjeje është 

imediate. Mënyra më e mirë për të ecur përpara është amandamentimi i Ligjit për Themelimin e 

Këshillit të Sigurisë së Kosovës, përmes të cilit do të përcaktohej saktësisht, edhe “Komisioni 

përkatës”, edhe mënyra e mbikëqyrjes së Këshillit të Sigurisë, përfshirë këtu edhe formatin e 

mbledhjeve të hapura dhe të mbyllura, ashtu që  ky institucion t’i përgjigjet në mënyrë sistematike 

mbikëqyrjes parlamentare. Rregullimi i mbikëqyrjes parlamentare të Këshillit të Sigurisë padyshim që 

do ta ketë efektin e funksionalizimit dhe të fuqizimit të tij, si dhe rritjen e përgjegjësisë së 

kryeministrave në përmirësimin e qeverisjes të sektorit të sigurisë së Kosovës.  

 

Sekretariati: Dora e cunguar e Këshillit të Sigurisë së Kosovës 

 

Sekretariati i Këshillit të Sigurisë (më tutje, Sekretariati) është organ mbështetës i Këshillit të Sigurisë, 

që është përgjegjës për përgatitjen e raporteve dhe të analizave periodike për Qeverinë e Republikës 

së Kosovës dhe për Këshillin e Sigurisë së Kosovës, e që kanë të bëjnë me çështjet politike të 

sigurisë, koordinimin e hartimit të strategjisë dhe të politikave të sigurisë në Kosovë, përfshirë këtu 

                                                 
104  Pika.3.6, Ligji për Themelimin e Këshillit të Sigurisë së Kosovës (03/L-050), 2 qershor 2008, 
http://www.kuvendikosoves.org/common/docs/ligjet/2008_03-L050_al.pdf 

http://www.kuvendikosoves.org/common/docs/ligjet/2008_03-L050_al.pdf

edhe ndërtimin e kapaciteteve, instrumentet e politikave dhe hulumtimit; si dhe ofrimin e 

mbështetjes administrative dhe funksionale Këshillit të Sigurisë së Kosovës.105  

 

Struktura organizative e Sekretariatit përbëhet nga Sekretari, Zyra e Sekretarit, Drejtorati i Analizave 

dhe i Politikave të Sigurisë, që brenda vetes përmban Sektorin e Analizës, Sektorin për Politika dhe 

Plane Strategjike, si dhe Drejtoratin e Administratës106. Nga ana tjetër, edhe pse Qendra e Situatave 

është organ i veçantë mbështetës i Këshillit të Sigurisë107, Drejtori i saj i raporton Sekretarit të 

Sekretariatit, gjë kjo që në thelb paraqet një anomali organizative.  

 

Për ta krijuar një pasqyrë të qartë rreth kapaciteteve institucionale të Sekretariatit, në analizën e 

mëtutjeshme do të përqendrohemi në produktet e tij, të parapara me dy dokumentet kyçe ligjore, 

Ligjin për Themelimin e Këshillit të Sigurisë së Kosovës dhe Rregulloren  për organizimin e 

brendshëm dhe sistematizimin e vendeve të punës në Sekretariatin dhe Qendrën e Situatave të 

Këshillit të Sigurisë, të cilat i përcaktojnë përgjegjësitë, kompetencat, dhe organizimin e tij. 

 

Një ndër përgjegjësitë kryesore të Sekretariatit është përgatitja e raporteve dhe analizave periodike 

për Qeverinë dhe për Këshillin e Sigurisë së Kosovës, që kanë të bëjnë me çështjet politike të 

sigurisë. Sekretariati bën dy lloje raportesh, ditoret, që përgatiten nga Qendra e Situatave, dhe 

periodiket, që janë 3-. 6- dhe 12–mujore, dhe në raste të veçanta edhe mujore, e të cilat përgatiten 

nga Drejtorati për Analiza dhe Politika të Sigurisë108. Mirëpo, sipas deklarimeve të Kabintetit të 

Kryeministrit të Kosovës, këto raporte të Drejtoratit për Analiza dhe Politika të Sigurisë nuk e 

përmbushin funksionin e tyre, meqë këto janë deskriptive, jo analitike, dhe, po ashtu, nuk përmbajnë 

rekomandime për veprimet e mundshme që do të duhej t’i ndërmerrte Qeveria e Kosovës.109  

 

Mirëpo, draftimi kualitativ i këtyre raporteve dhe dhënia e rekomandimeve përkatëse pamundësohet 

nga mos-ndarja e informatave me Sekretariatin, para së gjithash nga ana e Agjencisë së Kosovës për 

                                                 
105  Neni 16, pika 4, Ligji për Themelimin e Këshillit të Sigurisë së Kosovës (03/L-050), 2 qershor 2008, 
http://www.kuvendikosoves.org/common/docs/ligjet/2008_03-L050_al.pdf 
106  Rregullorre (QRK) Nr. 12/2015 për ndryshimin dhe plotësimin e rregullores Nr. 42/2013 për organizimin e 
brendshëm dhe sistematizimin e vendeve të punës në Sekretariatin dhe Qendrën e Situatave të Këshillit të Sigurisë të 
Kosovës, 14 gusht 2015, https://gzk.rks-gov.net/ActDetail.aspx?ActID=11050   
107  Neni 17, Ligji për Themelimin e Këshillit të Sigurisë së Kosovës (03/L-050), 2 qershor 2008, 
http://www.kuvendikosoves.org/common/docs/ligjet/2008_03-L050_al.pdf 
108 Interviste me z. Afrim Haxhiu, Sekretar i Sekretariatit të Këshillit të Sigurisë së Kosovës, 22 Tetor 2015  
109 Intervistë me z. Edon Myftari, Këshilltar për Siguri i Kryeministrit Mustafa, 4 nëntor 2015 

http://www.kuvendikosoves.org/common/docs/ligjet/2008_03-L050_al.pdf
https://gzk.rks-gov.net/ActDetail.aspx?ActID=11050
http://www.kuvendikosoves.org/common/docs/ligjet/2008_03-L050_al.pdf

Inteligjencë, dhe po ashtu, edhe nga Ministria e Punëve të Brendshme dhe ajo e Punëve të Jashtme, 

si dhe nga mungesa e personelit, meqë në Sektorin e Analizave janë të punësuar vetëm dy zyrtarë, 

edhe përkundrejt faktit që ata janë me kualifikime shumë të larta.110  

 

Kësisoj, mungesa e stafit të mjaftueshëm, nga njëra anë, dhe mungesa e informatave të mjaftueshme, 

nga tjetra, e kanë kolapsuar Sekretariatin në përmbushjen e përgjegjësisë kyçe të tij, atë të krijimit të 

raporteve periodike të vlerësimit të gjendjes së sigurisë, të cilat, realisht, janë të papërdorshme për 

Qeverinë e Kosovës. Kjo situatë në të cilën ndodhet Sekretariati është ilustrim i shpërputhjes shumë 

të madhe midis mandatit të tij, nga njëra anë, dhe kapacitetit e mos-ndarjes së informatave të 

domosdoshme me të nga institucionet përkatëse të Kosovës, nga ana tjetër. 

 

Nga ana tjetër, puna përmbajtësore e Sekretariati,t në thelb, është e kufizuar në koordinimin dhe 

administrimin e përgatitjes së Programit të Punës dhe të Planit Vjetor të Punës së Këshillit të 

Sigurisë, dhe kjo bëhet bazuar në inputet dhe prioritetet ministrore dhe të agjencive përkatëse të 

sigurisë, të cilat janë subjekte të aprovimit të Këshillit të Sigurisë111.  

 

Një punë e natyrës së njëjtë është edhe mbështetja e zhvillimit, shqyrtimit dhe zbatimit të të gjitha 

politikave dhe të dokumenteve të rëndësishme të politikave të sigurisë, dhe kjo bëhet nga 

perfaqësuesit e Sekretariatit, përkatësisht, të Seksionit të Politikave dhe të Planeve Strategjike (që i ka 

vetëm dy zyrtarë), që marrin pjesë, me të drejtën e dhënies së rekomandimeve, në grupet punuese ku 

diskutohen draftet e politikave të sigurisë. Ndërkaq, sa i përket këshillëdhënies në rishikimin e 

strategjive, të linjave tëveprimit, të projekt-akteve normative dhe të marrëveshjeve ndërkombëtare, 

kontributi jipet përmes monitorimit, përkatësisht, përmes udhëheqjes së grupeve teknike të 

ministrive të përfshira, dhe përgatitjes së raporteve për progesin dhe sfidat në zbatimin e këtyre 

politikave. Për shkak të mungesës së personelit, në takimet e kësaj natyre shpesh herë duhet të 

marrin pjesë edhe zyrtarë të sektorit të analizës, gjë kjo që punën e përgjithshme të Sekretariatit e 

vështirëson edhe më shumë 112. 

 

                                                 
110 Interviste me z. Afrim Haxhiu, Sekretar I Sekretariatit të Këshillit të Sigurisë së Kosovës, 22 Tetor 2015 
111 Ibid 
112 Ibid 

Mirëpo, vetë strukturimi i Sekretariatit është i mbizotëruar nga administrata, në vend që përqendrimi 

të jetë në Drejtoratin e Analizave dhe të Politikave të Sigurisë – pra aty ku prodhohen produktet 

kyçe të Sekretariatit, domethënë, analizat dhe raportet për çështjet e sigurisë – meqë pikërisht 

përdorshmëria dhe dobia e këtyre analizave dhe raporteve është ajo që e arsyeton edhe vetë 

themelimin e këtij institucioni. Është paradoksale që, ndërkohë që Drejtorati i Administratës i ka 8 të 

punësuar, Drejtorati i Analizave dhe Politikave të Sigurisë i ka vetëm 5 të punësuar, dhe atë 

Drejtorin, Shefin e Sektorit të Analizës, Zyrtarin e Lartë për Analiza, Shefin e Sektorit të Politikave 

dhe Planeve Strategjike, dhe Zyrtarin e Lartë për Politika dhe Plane Strategjike113. Për një funksionim 

optimal të Drejtoratit për Analiza dhe Politika të Sigurisë, sipas Sekretarit, z. Afrim Haxhiut, ky 

duhet t’i ketë të punësuar të paktën 12 zyrtarë, dhe atë, pos Drejtorit të Drejtoratit, të paktën 6 në 

Sektorin e Analizave, dhe 5 në Sektorin për Politika dhe Plane Strategjike. Një ristrukturim i tillë, 

padyshim që do ta mundësonte një performancë shumë më të efektshme të Sekretariatit, kuptohet, 

nëse institucionet dhe agjencitë përkatëse fillojnë t’i ndajnë me të informatat, që e paraqesin lëndën e 

parë të punës për produktet e tij – domethënë, për raportet analitike të situatës së sigurisë së 

Kosovës.    

 

Për më tepër, edhe përkundrejt faktit që Këshilli i Sigurisë së Kosovës është institucion i veçantë 

kushtetues,114 Sekretariati i tij funksionon si pjesë e Zyres së Kryeministrit, edhe pse kjo nuk është 

paraparë me kornizën përkatëse ligjore115. Edhe pse për komunikimin e Këshillit të Sigurisë me 

publikun është i mandatuar Sekretariati, 116  ky komunikim bëhet përmes Zyres për Informim të 

Kryeministrit.117 Po ashtu, Këshilli i Sigurisë, si institutucion i veçantë kushtetues, nuk e ka ueb-faqen 

e vet për plasimin e informatave, gjë që atë e shndërron në njërin nga institucionet qeveritare më jo 

transparente të Kosovës.    

 

                                                 
113  Rregullorre (QRK) Nr. 12/2015 për ndryshimin dhe plotësimin e rregullores Nr. 42/2013 për organizimin e 
brendshëm dhe sistematizimin e vendeve të punës në Sekretariatin dhe Qendrën e Situatave të Këshillit të Sigurisë të 
Kosovës, 14 gusht 2015, https://gzk.rks-gov.net/ActDetail.aspx?ActID=11050 
114  Neni 127, Kushtetuta e Republikës së Kosovës (2008), http://www.kryeministri-
ks.net/repository/docs/Kushtetuta.e.Republikes.se.Kosoves.pdf   
115  Ligji për Themelimin e Këshillit të Sigurisë së Kosovës (03/L-050), 2 qershor 2008, 
http://www.kuvendikosoves.org/common/docs/ligjet/2008_03-L050_al.pdf  
116  Pika 1.3.9. 116  Rregullorre (QRK) Nr. 12/2015 për ndryshimin dhe plotësimin e rregullores Nr. 42/2013 për 
organizimin e brendshëm dhe sistematizimin e vendeve të punës në Sekretariatin dhe Qendrën e Situatave të Këshillit të 
Sigurisë të Kosovës, 14 gusht 2015, https://gzk.rks-gov.net/ActDetail.aspx?ActID=11050 
117 Interviste me z. Afrim Haxhiu, Sekretar i Sekretariatit të Këshillit të Sigurisë së Kosovës, 22 Tetor 2015 

https://gzk.rks-gov.net/ActDetail.aspx?ActID=11050
http://www.kryeministri-ks.net/repository/docs/Kushtetuta.e.Republikes.se.Kosoves.pdf
http://www.kryeministri-ks.net/repository/docs/Kushtetuta.e.Republikes.se.Kosoves.pdf
http://www.kuvendikosoves.org/common/docs/ligjet/2008_03-L050_al.pdf
https://gzk.rks-gov.net/ActDetail.aspx?ActID=11050

Lënies anash të Sekretariatit nga ana e Qeverisë së Kosovës, i është dhënë vulë me vendosjen e 

zyreve të tij në bodrumin e ndërtesës së Qeverisë së Kosovës, dhe këto zyre nuk i plotësojnë as edhe 

kushtet më elementare për punë. Zyret e Sekretariatit janë pa dritë natyrore dhe me funksionim të 

dobët të ventilimit, gjë kjo që gjithsesi mund të ketë efekte negative afatgjata shëndetësore për 

personelin e tij, dhe që, padyshim, pos faktorëve të tjerë të përmendur më sipër, ndikojnë në mënyrë 

përmbajtësore edhe në efikasitetin e punës së tij. Në këtë mënyrë përfundohet që Sekretariati 

ekziston vetëm sa për ta kryer një obligim ligjor në përmbylljen e kornizës institucionale të sektorit të 

sigurisë së Kosovës, dhe jo për ta përmbushur funksionin e vet kushtetues dhe ligjor.   

 

Në këto rrethana, Qeveria e Kosovës duhet të bëjë një zgjidhje strategjike lidhur me këtë çështje. 

Ajo duhet, ose ta shndërrojë Sekretariatin në një organ ndihmës të Këshillit të Sigurisë që ka karakter 

tekniko-administrativ,,  ose ta fuqizojë atë  duke e shndërruar në një institucion me kapacitete, 

infrastrukturë dhe mandat për qasje në informata të institucioneve dhe agjencive tjera shtetërore, 

ashtu që t’i përmbushë me sukses funksioneve  e veta të parapara me ligj.  

 

Çfarë më tutje?  Formalizimi i praktikave të deritashme apo fuqizimi i Këshillit të Sigurisë  

 

Praktikat e deritanishme të punës së Këshillit të Sigurisë, që, nga njëra anë, karakterizohen me 

anashkalimin sistematik të tij nga kryeministrat e Kosovës, dhe atë pikërisht në situatat më 

vendimtare kur ai është dashurt’i përmbushë funksionet e veta, dhe, nga tjetra, me shndërrimin 

praktik të Sekretariatit në një institucion tekniko-administrativ që punon në kushte tejet të rënda të 

punës, vë në pikëpyetje vetë arsyeshmërinë e ekzistencës së këtij institucioni jetik për sigurinë e 

Kosovës.  

 

Për më tepër, kjo e krijon një situatë në të cilën, në rast të shpalljes së gjendjes së jashtëzakonshme, 

Presidenti i vendit, si kryesues i Këshillit të Sigurisë, do të duhet të mbështetet  në një institucion 

jofunksional që nuk ka rutina të zhvilluara dhe të vendosura të punës dhe të veprimit, gjë kjo që 

vendit do t’i shkaktojë pasoja shumë të rënda për shkak të pamundësisë së menaxhimit efektiv dhe 

gjithëpërfshirës të sektorit të sigurisë. Prandaj, Qeveria e Kosovës është para një dileme strategjike – 

ajo ose duhet që Këshillin e Sigurisë ta shndërrojë në një organ ekskluzivisht koordinues gjatë 

situatave të ndërlikuara të sigurisë dhe gjatë gjendjeve të jashtëzakonshme, ose ta fuqizojë atë dhe 

Sekretariatin e tij.  

Opcioni i shndërrimit të Këshillin e Sigurisë në një trup koordinues në situatat e ndërlikuara të 

sigurisë dhe në gjendjet e jashtëzakonshme, është ai i formalizimit ligjor të praktikave të deritanishme 

të trajtimit të tij nga kryeministrat e Kosovës. Ky opcion, edhe pse në shikim të parë duket irracional, 

është më i miri, nëse dëshirohet të vazhdohet me praktikat e deritanishme të (mos)funksionimit të 

Këshillit të Sigurisë. Për realizimin e këtij opcioni, duhet të bëhet shuarja e Sekretariatit dhe të ruhet 

vetëm Qendra e Situatave si një trup mbështetës, dhe për ta zbatuar këtë nuk nevojitet ndërrimi i 

Kushtetutës, por vetëm amandamentimi i Ligjit për Themelimin e Këshillit për Siguri Kombëtare. 

Në këtë rast, rolin e Sekretariatit për ofrimin e mbështetjes tekniko-administrative të mbledhjeve të 

Këshillit të Sigurisë mund ta merr Kabineti i Kryeministrit, dhe me këtë nuk do të shpenzohej në një 

institucion që tash realisht është i padobishëm, si për Këshillin e Sigurisë, ashtu edhe për Qeverinë e 

Kosovës dhe për Presidentin e vendit.  

 

KIPRED-i ka identifikuar dy opcione për fuqizimin e Këshillit të Sigurisë, dhe atë opcionin e 

zbatimit të mandatit dhe të kompetencave aktuale ligjore, si dhe opcionin e reformimit përmes 

ndërrimit të Kushtetutës dhe Ligjit për Themelimin e Këshillit të Sigurisë së Kosovës.  

Parakusht për zbatimin e opcionit të parë është dhënia fund praktikave të deritanishme të 

kryeministrave të Kosovës, dhe atë të anashkalimit të Këshillit të Sigurisë në situatat e ndërlikuara të 

sigurisë, si dhe të trajtimit të politikave, strategjive dhe planeve që draftohen nga institucionet dhe 

agjencitë e sigurisë së Kosovës.  

 

Ky opcion kërkon ndërrmarrjen e këtyre hapave: a) formimin dhe funksionalizimin imediat të 

Komisionit Koordinues për Inteligjencë, b) mandatimin ligjor të Këshillit të Sigurisë për përcaktimin 

dhe komunikimin e niveleve të rrezikimit të  sigurisë, si dhe për përcaktimin e objekteve të rëndësisë 

vitale dhe të mënyrave për ruajtjen e tyre, c) Përcaktimi i Komisionit Parlamentar për Siguri, Punë të 

Brendshme dhe Mbikëqyrjen e FSK-së si komision parlamentar për mbikëqyrjen e Këshillit të 

Sigurisë, i cili mund t’i mbajë mbledhjet edhe në format të zgjeruar, së bashku me Komisionin 

Parlamentar për Inteligjencë. 

 

Element kritik për realizimin e këtij opcioni është ngritja e kapaciteteve të Sekretariatit të Këshillit të 

Sigurisë, dhe atë përmes këtyre masave: a) Rritjes substanciale të numrit të personelit të Drejtoratit 

për Analiza dhe Politika të Sigurisë, në të paktën 12 veta; b) Rregullimit të ndarjes së informatave 

dhe llojit të tyre, dhe atë posaçërisht nga Agjencia e Kosovës për Inteligjencë, Policia e Kosovës, 

Ministria e Jashtme dhe Shërbimi Doganor i Kosovës, ashtu që Sekretariatit t’i ofrohet “lënda e 

parë” për prodhimin e raporteve të shfrytëzueshme për Qeverinë e Kosovës; c) Raportet e 

Sekretariatit duhet t’i dorëzohen edhe Presidentit të Kosovës; d) Sigurimit të një lokacioni të 

përshtatshëm për punë për zyret e Sekretariatit; e) Ndarjes funksionale të Sekretariatit nga Zyra e 

Kryeministrit, dhe; f) Dizajnimit dhe funksionalizimit të një  ueb-faqeje të Këshillit të Sigurisë për 

rritjen e transparencës së tij publike.  

 

Për realizimin e këtij opcioni nuk nevojitet ndërrimi i kornizës së tashme ligjore, por vetëm 

amandamentimi i Ligjit për Themelimin e Këshillit të Sigurisë së Kosovës, dhe implikimet financiare 

të kësaj të tërës, për shkak të rritjes së numrit të personelit të Departamentit për Analizë dhe Politika 

të Sigurisë së Sekretariatit të Këshillit të Sigurisë, do të jenë minore.  

 

Opcioni i dytë, i fuqizimit, është ai i reformimit të Këshillit të Sigurisë. Në formatin e tashëm, 

përbërja e anëtarëve të përhershëm me autoritet ekzekutiv dhe vendimmarrës të Këshillit të Sigurisë, 

paraqet një përbërje të ngushtë të Qeverisë së Kosovës, dhe aty nuk është përfaqësuar Kryetari i 

Kuvendit, ndërsa Presidenca përfaqësohet nga ana e një përfaqësuesi të Presidentit me kapacitet 

këshilldhënës, gjë kjo që paraqet një absurd institucional.  

 

Këshilli i Sigurisë do të duhej të kalonte nën udhëheqjen e Presidentit - që edhe e ka të drejtën 

kushtetuese të shpalljes së gjendjes së jashtëzakonshme - dhe në përbërjen e tij të përhershme të 

anëtarëve me autoritet ekzekutiv, krahas anëtarëve të tashëm duhet të jetë edhe Kryetari i Kuvendit, 

për shkak të përgjegjësive kushtetuese të këtij institucioni për konfirmimin e gjendjes së 

jashtëzakonshme dhe gjatë saj, si dhe në rastin e paaftësisë së Presidentit për t’i ushtruar detyrat e 

veta kushtetuese.  

 

Sekretariati, mund të vazhdojë t’i ketë kompetencat e tashme dhe të fuqizohet ashtu siç është 

paraparë në opcionin e parë, apo mund edhe të shndërrohet në një agjenci të posaçme – Agjencinë 

për Siguri Kombëtare, që do të udhëhiqej nga Këshilltari për Siguri Kombëtare (që do të mund të 

zgjedhej me të njëjtën procedurë sikurse edhe Drejtori i Agjencisë së Kosovës për Inteligjencë). Në 

këtë rast, pos funksioneve të tashme të Sekretariatit, agjencia do ta merrte edhe rolin e koordinimit të 

institucioneve dhe organizatave që i kanë mandat veprimet e inteligjencës, si dhe përgatitjen e 

vlerësimeve dhe të parashikimeve strategjike për sigurinë e vendit. Ky opcion do të ishte më efektiv 

për menaxhimin e sektorit të sigurisë, dhe ky do ta mundësonte balancimin e menaxhimit dhe të 

udhëheqjes së sektorit të sigurisë midis Kryeministrit dhe Presidentit të vendit, i cili deri tash ka qenë 

i mbizotëruar në tërësi nga shefi i qeverisë. 

 

Realizimi i këtij opcioni kërkon ndryshimin e Kushtetutës dhe nxjerrjen e një ligji të ri për Këshillin e 

Sigurisë. Mirëpo, paraprakisht do të duhej të përgatitej edhe një studim i fisibilitetit, me të cilin do të 

përcaktohej struktura e Këshillit të Sigurisë, e Sekretariatit apo Agjencisë për Siguri Kombëtare, si 

dhe implikimet financiare të realizimit të tij.  

 

Konkluzione dhe rekomandime: 

 

Këshillit i Sigurisë së Kosovës e ka një rol të një rëndësie jetike për suksesin apo dështimin gjatë 

ballafaqimit me rreziqet dhe kërcënimet e sigurisë së vendit tonë. Mirëpo, praktikat e deritashme të 

funksionimit të tij, dhe anshkalimi i tij sistematik nga ana e kryeministrave të vendit, si në situatat e 

ndërlikuara, ashtu edhe në ato të zakonshmet, si dhe strukturimi i gabuar i Sekretariatit, dhe kushtet 

tejet të vështira të punës në të cilat ai operon, e kanë shndërruar atë në një institucion jofunksional, 

që nuk e përmbush qëllimin e krijimit të tij. Jofunksionaliteti i Këshillit të Sigurisë mund të ketë 

pasoja të zymta për menaxhimin e situatave të rrezikshme të sigurisë dhe për mbrojtjen e qytetarëve 

të Kosovës, kështu që funksionalizimi dhe fuqizimi i plotë i tij duhet të jenë ndër prioritetet më të 

larta të Kryeministrit dhe Presidentit të Kosovës. 

 

Në aspektin afatshkurtër, dhe atë përderisa të mos kompletohet korniza institucionale e sigurisë së 

Kosovës, përfshirë këtu edhe shndërrimin e Forcave të Sigurisë në Forca të Armatosura të Kosovës, 

dhe përderisa të mos arrihen kapacitetet e plota të FAK-ut, mënyra më efikase për të ecur përpara 

është fuqizimi i Këshillit të Sigurisë në formatin e tashëm, duke e zbatuar në tërësi kornizën e 

tashme ligjore, si dhe ngritja e kapaciteteve dhe përmirësimi i kushteve të punës të Sekretariatit të tij.  

 

Ndërkaq, në aspektin afatgjatë, nevojitet të bëhet reformimi i Këshillit të Sigurisë, duke e vënë atë, 

pikësëpari, nën udhëheqjen e Presidentit të vendit, që formalisht është edhe udhëheqës i politikës së 

jashtme dhe Komandant Suprem i Forcave të Sigurisë – dhe edhe i Forcave të Armatosura në të 

ardhmen. Ky opcion do ta mundësonte balancimin e menaxhimit dhe të udhëheqjes së sektorit të 

sigurisë midis Kryeministrit dhe Presidentit të vendit, si dhe përfshirjen e Kryetarit të Kuvendit në 



52 
 

përbërjen e tij. Po ashtu, bazuar në një studim paraprak të fizibilitetit, për realizimin e këtij opcioni, 

duhet të merret vendimi për të ardhmen e Sekretariatit të Këshillit të Sigurisë, domethënë, për 

mbajtjen e tij në formatin e tashëm, apo për transformimin e tij në një Agjenci për Siguri 

Kombëtare, që do të udhëhiqej nga Këshilltari për Siguri Kombëtare. 

 

Po ashtu, është i domosdoshëm edhe rregullimi i menjëhershëm i përcaktimit të Komisionit 

Parlamentar që do ta bëjë mbikëqyrjen e Këshillit të Sigurisë, për të rritur përgjegjësinë dhe 

llogaridhënien e këtij institucioni, i cili deri më tash nuk ka qenë i mbikëqyrur, duke e  përmirësuar, 

kësisoj, qeverisjen demokratike të sektorit të sigurisë së Kosovës. Iniciativën për rregullimin e kësaj 

çështjeje mund ta merr, ose Qeveria, ose Kuvendi i Kosovës. 

 

  

 

 

 

 

 

 

.  

5.  PASQYRË E SHKURTËR ANALITIKE E HULUMTIMIT TË 

OPINIONIT PUBLIK 

 

Një nga qëllimet më të rëndësishme të Observerit është ta përcaktojë gjendjen e nivelit të besimit që 

qytetarët e Kosovës e kanë në institucionet e sigurisë të Kosovës, si dhe t’i përcjellë dhe t’i analizojë 

trendet e ndryshimit të këtij besimi në periudha katërmujore.  

 

Për këtë qëllim, KIPRED-i ka angazhuar organizatën UBO Consulting, për ta matur në mënyrë 

periodike nivelin e këtij besimi të qytetarëve. Në kuadër të kësaj, UBO Consulting e ka bërë anketën 

hulumtuese të opinionit publik, në të cilën 1000 respondentë u janë përgjigjur pyetjes: ‘Na tregoni, sa 

u besoni institucioneve vijuese sa i përket çështjeve të sigurisë?’. Përsëri, institucionet e dhëna janë: 

1) Presidentja; 2) Kryeministri; 3) Ministri i Punëve të Brendshme; 4) Policia e Kosovës; 5) 

Komisioni Parlamentar për Siguri, Punë të Brendshme dhe Forcën e Sigurisë së Kosovës; 6) Ministri 

i Forcës së Sigurisë; 7) Forca e Sigurisë së Kosovës; 8) Agjencia e Inteligjencës e Kosovës; 9) 

Drejtori i Agjencisë së Inteligjencës së Kosovës, dhe; 10) Komisioni Parlamentar për Inteligjencë. 

Besimi është shprehur me vlera nga nota më e ulët 1, deri në notën më të lartë 5, dhe margjina e 

gabimit ka qenë ±3%. 

 

Krahasuar me anketën e parë, rezultatet e të cilës janë përmbledhur në korrik 2015, në anketën e 

tashme vërehet një rënie e nivelit të besimit në të gjitha institucionet e sipërpërmendura, dhe kjo 

rënie është e dhënë në tabelën 1. Nga kjo tabelë mund t’i nxjerrim disa përfundime të rëndësishme. 

Së pari, të gjitha institucionet e dhëna në Tabelë kanë patur rënie të besimit, por këto rënie kanë 

qenë të ndryshme. Rënien më të madhe e kanë shënuar Komisioni Parlamentar për Inteligjencë (- 

0.49), Drejtori i Agjencisë së Inteligjencës dhe Ministri i Forcës së Sigurisë (- 0.47), dhe Komisioni 

Parlamentar për Siguri, Punë të Brendshme dhe Forcën e Sigurisë së Kosovës (- 0.46). Ndërkaq, 

rënien më të vogël e kanë patur Kryeministri (- 0.17) dhe Policia e Kosovës (- 0.21). Këto rënie të 

ndryshme kanë bërë të ndryshojë edhe rangimi i institucioneve të analizuara sa i përket besimit.  

 

Kështu, në korrik, e vetme në vendin e parë sa i përket besimit ishte Forca e Sigurisë së Kosovës 

(4.00); Forca e Sigurisë është ende në vendin e parë, mirëpo, kjo, për shkak të rënies së madhe që e 

ka pësuar, këtë vend tash e ndan me Policinë e Kosovës (3.58). Nga ana tjetër, në korrik, në vendin e 

fundit sa i përket besimit të qytetarëve lidhur me çështjet e sigurisë, ishte Kryeministri (2.67); 

mirëpo, në saje të rënies më të ulët të besimit në të gjatë kësaj periudhe, Kryeministri tash nuk është 

më në vendin e fundit (2.50) – tash, në dy vendet e fundit sa i përket besimit lidhur me çështjet e 

sigurisë janë Ministri i Punëve të Brendshme (2.49) dhe Drejtori i Agjencisë së Inteligjencës së 

Kosovës (2.40), i cili është edhe në mesin e institucioneve që kanë pësuar rënien më të madhe në 

besimin e qytetarëve.  

 

Të dhënat e tjera të rëndësishme dhe interesante që dalin nga anketa e nëntorit (dhe nga krahasimi i 

saj me atë të korrikut) janë të dhëna në vijim:  

 

 Te shqiptarët që jetojnë në veriun e Kosovës, dy vlerësimet më të larta u janë dhënë Policisë 

së Kosovës dhe FSK-së (3.67 dhe 3.56) – në korrik këto dy institucione e kishin po ashtu 

vlerësimin më të lartë, mirëpo me radhitje të kundërt. Ndërkaq, dy vlerësimet më të ulëta nga 

shqiptarët e veriut janë dhënë për Kryeministrin dhe Komisionin Parlamentar për 

Inteligjencë (2.33 për të dy institucionet).   

 Te serbët e veriut FSK-ja, AKI-ja dhe Komisioni Parlamentar janë vlerësuar me 1.02, 

ndërkaq, të gjitha institucionet tjera e kanë vlerësimin 1.00. Këtu është posaçërisht e 

rëndësishme të theksohet që, edhe përkundrejt zbatimit të provizioneve për Policinë në veri 

të Kosovës, të Marrëveshjes së Brukselit për Normalizimin e Marrëdhënieve midis Kosovës 

dhe Serbisë, të datës 13 prill 2013, besimi i serbëve të veriut në Policinë e Kosovës është në 

rënie (nga 1.54 në korrik, në 1.00 në nëntor, 2015). Çuditërisht, tek serbët e Mitrovicës së 

Jugut shënohet rritje e besimit në Policinë e Kosovës (nga 2.00 në korrik, në 3.56 në nëntor). 

Për më tepër, është inkurajues fakti që te serbët e jugut në përgjithësi vërehet një tendencë e 

konsiderueshme e rritjes së besimit në institucionet e analizuara krahasuar me muajin korrik 

(nga 1.07 në 1.23 për Presidenten, nga 1.02 në 1.22 për Kryeministrin, nga 1.09 në 1.21 për 

Ministrin e Punëve të Brendshme, ndërkaq, Komisioni Parlamentar për Siguri, Ministri i 

FSK-së, FSK-ja, AKI-ja, Drejtori i saj dhe Komisioni Parlamentar për Inteligjencë, që në 

korrik janë vlerësuar të gjithat me 1.00, në nëntor vlerësohen me 1.21, 1.19, 1.24, 1.22, 1.22 

dhe 1.23 respektivisht; ndërkaq, Policia e Kosovës është i vetmi institucion besimi në të cilin 

ka rënë nga 1.99 në 1.58), por që vazhdon të ketë besimin më të lartë tek ky komunitet.  

  

 Përsëri vërehet një prirje e vlerësimit më të lartë të institucioneve në fjalë nga ana e 

popullatës urbane, sesa e asaj rurale. Përjashtim nga ky trend bën vetëm vlerësimi i FSK-së, 

që te popullata rurale vlerësohet më lartë (3.64) se te popullata urbane (3.52). Nga ana tjetër, 

vlerësimi i institucioneve të dhëna sipas gjinisë është mjaft i shkapërderdhur, dhe këtu nuk 

shënohet ndonjë trend i veçantë. Po ashtu, mjaft i shkapërderdhur është edhe vlerësimi i 

besimit i shprehur sipas grup-moshave, dhe, edhe këtu, nuk kemi trende që do të indikonin 

dukuri domethënëse dhe interesante për hulumtim.  

 Sa i përket edukimit, vërehet një trend fare i butë (me disa përjashtime) i besimit pak më të 

ulët të personave me shkollim superior ndaj atyre me shkollim fillor ose më pak. Te kategoria 

e punësimit të respondentëve, përsëritet trendi i theksuar lidhur me anketën e korrikut, i 

besimit më të lartë të shprehur nga ana e amviseve, dhe i besimit më të ulët të shprehur nga 

ana e të punësuarve në sektorin publik. Mirëpo, në nëntor besimit më të lartë të amviseve u 

bashkangjitet një besim mjaft i lartë (dhe nganjë herë edhe më i lartë se ai i amviseve) i 

shprehur nga pensionistët dhe ata që janë të punësuar kohë pas kohe.  

 Sa i përket etnisë (kategoritë këtu janë, shqiptarët, serbët, dhe të tjerët), shqiptarët kanë 

besim më të lartë në institucionet e dhëna se serbët, mirëpo, përsëri, kategoria e të tjerëve, 

përgjithësisht, shpreh besim edhe më të lartë sesa shqiptarët (përjashtimet janë Presidentja, 

Policia e Kosovës dhe Forca e Sigurisë së Kosovës, në të cilat shqiptarët kanë pak më tepër 

besim sesa të tjerët).  

 Përsëri, sa i përket besimit sipas rajonit, prirjen për t’i dhënë vlerësimet më të larta e kanë 

Prizreni dhe Ferizaji, ndërkaq, prirjen për t’i dhënë vlerësimet më të ulëta të besimit e kanë 

Gjakova dhe Gjilani. Ndërkaq, në kategorinë e përkatësive etnike sipas rajonit, kategoritë e 

shqiptarëve dhe të të tjerëve, përgjithësisht, shprehin besim në përputhje me trendin e 

rajoneve që u përkasin, mirëpo, tek serbët, vërehet sërish trendi tejet interesant që ata 

besimin më të lartë e shprehin në rajonin e Mitrovicës së Jugut.  

Tabela  1. Besimi i përgjithshëm në institucione 

 

Korrik 2015 Nëntor 2015

Mean Mean

Presidentës 2.95 2.69 -0.27

Kryeministrit 2.67 2.50 -0.17

Ministrit të Punëve të Brendshme 2.75 2.49 -0.26

Policisë së Kosovës 3.79 3.58 -0.21

Komisionit Parlamentar për Siguri, Punë të Brendshme dhe Forcës së Sigurisë së Kosovës 3.17 2.71 -0.46

Ministrit të Forcës së Sigurisë 3.33 2.86 -0.47

Forcës së Sigurisë së Kosovës 4.00 3.58 -0.41

Agjensisë së Kosovës për Inteligjencë 3.02 2.57 -0.45

Drejtorit të Agjensisë së Kosovës për Inteligjencë 2.88 2.40 -0.47

Komisionit Parlamentar për AKI 3.01 2.52 -0.49

Ju lutem na tregoni se sa i besoni institucioneve të më poshtme në çështjet e sigurisë?

Alternativat Diferenca

 

Tabela  2. Krahasimi i besueshmërisë ndër muaj 

Tabela  3. Shqiptarët e veriut 

 

 

Tabela  4. Serbët Veri - Jug 

 

 

Tabela  5. Vendbanimi 

Presidentës Kryeministrit
Ministrit të Punëve 

të Brendshme

Policisë së 

Kosovës

Komisionit Parlamentar për 

Siguri, Punë të Brendshme 

dhe Forcës së Sigurisë së 

Kosovës

Ministrit të Forcës së 

Sigurisë

Forcës së 

Sigurisë së 

Kosovës

Agjensisë së 

Kosovës për 

Inteligjencë

Drejtorit të 

Agjensisë së 

Kosovës për 

Inteligjencë

Komisionit 

Parlamentar për 

AKI

Mean 2.60 2.43 2.43 3.60 2.70 2.88 3.64 2.54 2.42 2.53

N 497 490 486 492 430 473 483 462 436 422

Mean 2.77 2.57 2.55 3.57 2.73 2.83 3.53 2.60 2.39 2.52

N 497 497 483 495 430 474 478 428 412 400

Mean 2.69 2.50 2.49 3.58 2.71 2.86 3.58 2.57 2.40 822

N 994 987 969 987 860 947 961 889 848 822

Ju lutem na tregoni se sa i besoni institucioneve të më poshtme në çështjet e sigurisë? 

Gjinia

Mashkull

Femër

Total

 

Tabela  6. Gjinia 

 

Presidentës Kryeministrit
Ministrit të Punëve të 

Brendshme

Policisë së 

Kosovës

Komisionit Parlamentar 

për Siguri, Punë të 

Brendshme dhe Forcës 

së Sigurisë së Kosovës

Ministrit të 

Forcës së 

Sigurisë

Forcës së 

Sigurisë së 

Kosovës

Agjensisë së 

Kosovës për 

Inteligjencë

Drejtorit të 

Agjensisë së 

Kosovës për 

Inteligjencë

Komisionit 

Parlamentar për 

AKI

Mean 2.63 2.39 2.40 3.67 2.63 2.88 3.50 2.61 2.32 2.54

N 288 289 280 288 251 274 283 253 244 240

Mean 2.63 2.46 2.45 3.44 2.76 2.86 3.55 2.59 2.38 2.34

N 235 232 232 231 210 227 226 213 204 197

Mean 2.78 2.62 2.54 3.68 2.81 2.85 3.63 2.61 2.57 2.71

N 174 170 169 172 148 163 168 154 142 139

Mean 2.73 2.61 2.55 3.53 2.66 2.84 3.63 2.50 2.40 2.51

N 154 154 151 153 134 145 148 140 131 124

Mean 2.72 2.49 2.62 3.52 2.69 2.77 3.66 2.40 2.39 2.56

N 100 100 95 100 83 94 95 93 94 89

Mean 2.74 2.60 2.60 3.73 2.82 2.96 3.79 2.65 2.51 2.60

N 43 42 42 43 35 43 42 37 33 33

Mean 2.69 2.50 2.49 3.58 2.71 2.86 3.58 2.57 2.40 2.52

N 994 987 969 987 860 947 961 889 848 822

56-65

66+

Total

Ju lutem na tregoni se sa i besoni institucioneve të më poshtme në çështjet e sigurisë? 

Mosha

18-25

26-35

36-45

46-55

 

Tabela  7. Mosha 

Presidentës Kryeministrit
Ministrit të Punëve 

të Brendshme

Policisë së 

Kosovës

Komisionit Parlamentar 

për Siguri, Punë të 

Brendshme dhe Forcës 

së Sigurisë së Kosovës

Ministrit të Forcës 

së Sigurisë

Forcës së Sigurisë 

së Kosovës

Agjensisë së 

Kosovës për 

Inteligjencë

Drejtorit të 

Agjensisë së 

Kosovës për 

Inteligjencë

Komisionit 

Parlamentar për AKI

Mean 2.89 2.55 2.52 3.75 2.66 2.86 3.77 2.55 2.39 2.53

N 135 134 131 135 120 128 131 118 114 105

Mean 2.56 2.49 2.50 3.56 2.70 2.77 3.59 2.50 2.34 2.44

N 500 495 484 494 419 478 485 451 423 409

Mean 2.76 2.45 2.49 3.64 2.61 3.10 3.53 2.67 2.40 2.63

N 106 106 106 108 90 103 105 95 96 94

Mean 2.53 2.31 2.22 2.85 2.44 2.65 3.01 2.41 2.27 2.34

N 49 49 48 49 43 47 48 49 46 47

Mean 2.84 2.58 2.53 3.72 2.90 2.98 3.62 2.77 2.61 2.72

N 188 188 184 186 172 175 177 161 154 151

Mean 3.10 2.33 2.33 3.24 2.73 2.97 3.54 2.57 2.67 2.59

N 15 15 15 15 15 15 14 15 15 15

Mean 2.69 2.50 2.49 3.58 2.71 2.86 3.58 2.57 2.40 2.52

N 994 987 969 987 860 947 961 889 848 822

Magjistrature ose 

Doktorature

Total

Ju lutem na tregoni se sa i besoni institucioneve të më poshtme në çështjet e sigurisë?

Edukimi

Shkolla fillore ose 

me pak

Shkolla e mesme

Disa vite te 

fakultetit

Shkolla e larte

Fakulteti

 

Tabela  8. Edukimi 

 

Presidentës Kryeministrit
Ministrit të Punëve të 

Brendshme

Policisë së 

Kosovës

Komisionit Parlamentar për 

Siguri, Punë të Brendshme 

dhe Forcës së Sigurisë së 

Kosovës

Ministrit të Forcës 

së Sigurisë

Forcës së Sigurisë 

së Kosovës

Agjensisë së 

Kosovës për 

Inteligjencë

Drejtorit të 

Agjensisë së 

Kosovës për 

Inteligjencë

Komisionit 

Parlamentar për AKI

Mean 2.58 2.43 2.47 3.65 2.69 2.84 3.77 2.54 2.38 2.50

N 192 190 184 187 170 181 179 171 158 155

Mean 2.36 2.28 2.51 3.40 2.48 2.82 3.83 2.43 2.07 2.28

N 19 19 20 20 19 20 20 20 19 18

Mean 2.40 2.33 2.24 2.98 2.49 2.70 3.13 2.49 2.37 2.52

N 68 68 68 68 60 65 66 61 58 58

Mean 2.64 2.54 2.42 3.50 2.75 2.88 3.55 2.57 2.45 2.48

N 296 292 287 291 244 278 283 270 261 250

Mean 2.77 2.59 2.65 3.85 2.73 2.86 3.65 2.43 2.40 2.48

N 71 71 71 73 67 71 69 64 60 57

Mean 2.75 2.61 2.73 3.83 2.92 3.02 3.76 2.72 2.60 2.63

N 54 52 52 54 42 52 52 46 43 42

Mean 3.06 2.60 2.74 3.72 2.83 2.92 3.73 2.62 2.57 2.77

N 139 139 137 138 125 135 138 124 121 118

Mean 2.68 2.39 2.32 3.57 2.58 2.74 3.30 2.62 2.15 2.39

N 144 144 140 145 122 132 141 122 118 113

Mean 2.67 3.22 2.89 4.00 3.11 3.33 4.22 2.78 2.63 2.67

N 11 11 11 11 11 11 11 11 10 11

Mean 2.69 2.50 2.49 3.58 2.71 2.86 3.58 2.57 2.40 2.52

N 994 987 969 987 860 947 961 889 848 822
Total

I punësuar kohë pas 

kohe

Pensionist

Amvise

Student/ nxënës

Tjetër, specifiko:

Ju lutem na tregoni se sa i besoni institucioneve të më poshtme në çështjet e sigurisë? 

Profesioni i tanishëm

I papunësuar - duke 

kërkuar punë

I papunësuar - duke 

mos kërkuar punë

I punësuar në sektorin 

publik

I punësuar në sektorin 

privat

 

Tabela  9. Punësimi 

 Presidentës Kryeministrit
Ministrit të Punëve 

të Brendshme
Policisë së Kosovës

Komisionit Parlamentar 

për Siguri, Punë të 

Brendshme dhe Forcës së 

Sigurisë së Kosovës

Ministrit të Forcës së 

Sigurisë

Forcës së Sigurisë 

së Kosovës

Agjensisë së 

Kosovës për 

Inteligjencë

Drejtorit të 

Agjensisë së 

Kosovës për 

Inteligjencë

Komisionit 

Parlamentar për AKI

Mean 2.74 2.54 2.53 3.66 2.76 2.91 3.66 2.61 2.45 2.57

N 749 744 732 744 648 714 724 670 640 620

Mean 1.14 1.13 1.13 1.35 1.13 1.12 1.15 1.14 1.13 1.14

N 153 153 152 153 152 153 153 153 153 153

Mean 2.68 2.74 2.73 3.43 2.99 3.04 3.60 2.81 2.57 2.63

N 93 92 84 91 70 83 88 75 63 59

Mean 2.48 2.34 2.32 3.28 2.49 2.63 3.26 2.38 2.22 2.31

N 995 989 968 988 870 950 965 898 856 832

Ju lutem na tregoni se sa i besoni institucioneve të më poshtme në çështjet e sigurisë? 

Perkatesia etnike

Shqiptar

Serb

Të tjerë

Total

 

Tabela  10. Përkatësia etnike 

 

 Presidentës Kryeministrit
Ministrit të Punëve të 

Brendshme
Policisë së Kosovës

Komisionit 

Parlamentar për 

Siguri, Punë të 

Brendshme dhe 

Forcës së Sigurisë së 

Ministrit të Forcës së 

Sigurisë

Forcës së Sigurisë së 

Kosovës

Agjensisë së 

Kosovës për 

Inteligjencë

Drejtorit të Agjensisë 

së Kosovës për 

Inteligjencë

Komisionit 

Parlamentar për AKI

Mean 2.83 2.56 2.53 3.58 2.94 3.20 3.70 2.69 2.47 2.54

N 234 232 221 227 196 211 219 191 176 173

Mean 2.30 2.14 2.19 3.74 2.24 2.63 2.93 2.37 2.14 2.29

N 104 104 104 103 104 104 104 102 94 85

Mean 2.61 2.59 2.64 3.68 2.86 3.16 4.06 2.79 2.80 3.04

N 163 162 158 161 156 158 160 154 152 150

Mean 2.87 2.59 2.17 3.79 2.45 2.21 3.18 2.54 1.97 1.97

N 92 90 86 96 73 76 87 78 67 64

Mean 3.13 2.58 2.54 4.00 2.70 2.74 4.32 2.29 2.20 2.21

N 102 101 101 102 97 102 99 77 74 73

Mean 2.02 2.27 2.35 2.27 2.21 2.22 2.38 2.27 2.23 2.29

N 104 104 102 104 48 103 101 103 101 95

Mean 2.08 2.10 2.14 2.76 2.24 2.25 2.70 2.04 1.93 2.01

N 125 125 125 124 125 125 124 122 121 121

Mean 1.28 1.21 1.31 1.44 1.24 1.31 1.42 1.31 1.24 1.23

N 71 71 71 71 71 71 71 71 71 71

Mean 2.48 2.34 2.32 3.28 2.49 2.63 3.26 2.38 2.22 2.31

N 995 989 968 988 870 950 965 898 856 832

Peja

Ferizaj

Gjakova

Gjilan

Veriu i 

Kosovës

Total

Ju lutem na tregoni se sa i besoni institucioneve të më poshtme në çështjet e sigurisë? 

Regjioni

Prishtina

Mitrovica

Prizreni

 

Tabela  11. Regjioni 

Presidentës Kryeministrit
Ministrit të Punëve 

të Brendshme
Policisë së Kosovës

Komisionit Parlamentar për 

Siguri, Punë të Brendshme dhe 

Forcës së Sigurisë së Kosovës

Ministrit të Forcës 

së Sigurisë

Forcës së Sigurisë 

së Kosovës

Agjensisë së Kosovës 

për Inteligjencë

Drejtorit të Agjensisë 

së Kosovës për 

Inteligjencë

Komisionit 

Parlamentar për AKI

Mean 3.04 2.65 2.63 3.79 3.12 3.35 3.90 2.87 2.63 2.76

N 199 198 193 194 170 181 185 162 149 146

Mean 2.38 2.20 2.33 3.95 2.36 2.85 3.11 2.49 2.21 2.36

N 85 85 85 84 85 85 85 83 78 72

Mean 2.55 2.53 2.56 3.67 2.73 3.12 4.08 2.66 2.72 2.96

N 132 131 130 131 129 129 131 129 129 127

Mean 2.97 2.63 2.15 4.00 2.51 2.23 3.31 2.62 2.02 2.04

N 74 72 68 77 57 61 70 63 54 51

Mean 3.33 2.71 2.68 4.41 2.84 2.89 4.82 2.44 2.39 2.39

N 80 79 79 80 76 80 77 57 57 56

Mean 2.07 2.30 2.40 2.33 2.22 2.26 2.37 2.32 2.30 2.37

N 94 94 92 94 46 93 92 94 92 87

Mean 2.66 2.70 2.74 3.49 2.92 2.93 3.71 2.60 2.40 2.53

N 76 76 76 75 76 76 75 73 72 72

Mean 3 2 3 4 3 3 4 3 2 2

N 9 9 9 9 9 9 9 9 9 9

Mean 2.74 2.54 2.53 3.66 2.76 2.91 3.66 2.61 2.45 2.57

N 749 744 732 744 648 714 724 670 640 620

Mean 1.00 1.00 1.00 1.00 1.00 1.00 1.00 1.00 1.00 1.00

N 15 15 14 15 15 15 15 15 15 15

Mean 2.33 2.33 1.89 3.56 2.11 2.00 2.56 2.11 2.00 2.00

N 9 9 9 9 9 9 9 9 9 9

Mean 1.00 1.00 1.00 1.00 1.00 1.00 1.00 1.00 1.00 1.00

N 7 7 7 7 7 7 7 7 7 7

Mean 1.00 1.00 1.00 1.00 1.00 1.00 1.00 1.00 1.00 1.00

N 13 13 13 13 12 13 13 13 13 13

Mean 1.18 1.16 1.22 1.63 1.18 1.18 1.16 1.20 1.22 1.24

N 49 49 49 49 49 49 49 49 49 49

Mean 1.00 1.00 1.00 1.00 1.00 1.00 1.02 1.02 1.00 1.02

N 60 60 60 60 60 60 60 60 60 60

Mean 1.14 1.13 1.13 1.35 1.13 1.12 1.15 1.14 1.13 1.14

N 153 153 152 153 152 153 153 153 153 153

Mean 2.20 2.79 2.79 3.50 2.73 3.60 3.84 2.43 2.33 1.83

N 20 19 14 18 11 15 19 14 12 12

Mean 1.60 1.50 1.30 2.10 1.30 1.40 1.80 1.60 1.57 1.75

N 10 10 10 10 10 10 10 10 7 4

Mean 2.90 2.84 3.00 3.70 3.48 3.38 3.93 3.48 3.22 3.48

N 31 31 28 30 27 29 29 25 23 23

Mean 3.36 3.36 3.09 4.08 3.22 3.13 3.80 3.25 2.67 2.50

N 11 11 11 12 9 8 10 8 6 6

Mean 4.44 3.78 3.56 4.67 3.78 3.89 4.89 3.43 3.50 3.50

N 9 9 9 9 9 9 9 7 4 4

Mean 1.50 2.00 1.90 1.70 2.00 1.90 2.44 1.78 1.44 1.50

N 10 10 10 10 2 10 9 9 9 8

Mean 4 3 4 5 3 4 4 4 3 3

N 2 2 2 2 2 2 2 2 2 2

Mean 2.68 2.74 2.73 3.43 2.99 3.04 3.60 2.81 2.57 2.63

N 93 92 84 91 70 83 88 75 63 59

Ju lutem na tregoni se sa i besoni institucioneve të më poshtme në çështjet e sigurisë? 

Perkatesia etnike

Shqiptar

Prishtina

Mitrovica

Prizreni

Peja

Ferizaj

Gjakova

Gjilan

Total

Serb

Prishtina

Mitrovica

Peja

Ferizaj

Gjilan

Veriu i 

Kosovës

Total

Veriu i 

Kosovës

Veriu i 

Kosovës

Të tjerë

Prishtina

Mitrovica

Prizreni

Peja

Ferizaj

Gjakova

Total

 

Tabela  12. Regjioni - Etniciteti 



62 
 

 

                                                                                  Ky botim është përkrahur nga projekti Promovimi 

i Shoqërisë Demokratike (DSP), financuar nga Zyra 

Zvicerane për Bashkëpunim në Kosovë (SCO‐K) 

dhe menaxhuar nga Fondacioni Kosovar për 

Shoqëri Civile (KCSF). 

 

 

 


